
NZELAYA MOSAKOLI

YA SOLOYA NZAMBE

 Ee, mbote, baninga na ngai. Ezali ntongo kitoko, pe ntango
malamu mpo na kozala awa. Nazali na esengo kozala na

bomoi na ntongo oyo, pe kozala lisusu awa elongo na eyanganelo.
Makambo mingi mpenza ekoki kosalema na ntango moke boye.
Pe toyebi te ntango nini tokobéngama, mpo na kosamba, kuna
na, na Esambiselo monene. Pe tolingi komiléngela na ntango
nyonso, mpo tókoka kozala na kimia.

2 Pe nazali kozongisa matondi mingi, ndenge nalobaki. Ya
solo, nazalaki awa mokolo ya lomingo na mpokwa, pe nasololaki
na bato…Nateyaki mokolo ya lomingo na mpokwa, pe nalingi
kotondoNdekoRoberson, bino nyonso oyo bobengaki, koloba ete
bosepelaki na Liteya ya lomingo na mpokwa: “Tozali na biloko
nyonso.” Na bongo, ngai…Na ntango moko, nakanisaki te ete
nakoteya, nayaki se koya pe natálaki Ndeko Neville. Ezalaki
lokola eloko moko ya nzoi ekangamáki na mongongo na—na ye.
Namilobelaki: “Mawa na ndeko, soki abengisi ngai mpenza na
mpokwa oyo, nakoya kosunga, to kosala nyonso nakoki kosala.”
Mpo, nayebi ndenge esalaka, soki olembi pe mongongo ekauki,
pe ateyaki makasi na ntongo yango. Na bongo, na—nateyaki
esika na ye mokolo ya lomingo na mpokwa. Na bongo, tozali—
tozali…Natondi bino, mingi mpenza.

3 Sikawa, balobi ete malombo ya mabondeli ezali mingi.
Bongo, tókanisa naino yango liboso, malombo nyonso oyo.
Tógumba mitó na biso sikawa.

4 Tata na biso na Likolo, ekomami ete tosengeli kokota na
mayángani na Yo ná matóndi na mitema na biso, pe tótalisa
malombo na biso kati na mayángani ya Basantu. Pe tozali na
yango mingi, na ntongo oyo, mingi mpenza, pe toyebi te lolenge
ya kotalisa Yo yango, kasi Yo oyebi yango. Ezali na mingi oyo
elobami te. Oyebi pe yango. Na bongo, tobondeli na mitema na
biso mobimba, ndenge tobondelaki na mpokwa ya lomingo eleki
mpo na mwana ya Ndeko mwasi Shepherd ná Ndeko mobali
Shepherd. Kuna, ntango…Molimo Mosantu ayaki pe alobaki:
“Azali na polió te. Akobika.” Tosepelaka mingi ntango toyókaka
Yo koloba.

5 Sikawa, tosengi na ntongo oyo ete Óyanola malombo oyo
mpo na bokono, mpo na libota ezui matánga, mpo na balingami,
pe baoyo nyonso elobami mpo na bango, Tata. Tobondeli ete
Ókanisa moko na moko. Pe natiki libondeli na ngai, pe libondeli

ya bato oyo, liboso na Yo; tosangisi yango pe topesi Yo yango na
Nkombo naYesuKlisto. Yanólá biso, Tata, tobondeli Yo. Amen.

6 Nalingi kotondo moko na moko pe bino nyonso mpo na
mabondeli na bino mpo na ngai. Wana ngai…Lokola boyebi
likambo ya nsómo ekómelaki ngai kuna na ebeteli-masasi.
Satana amekaki koboma ngai. Pe—pe, na bosólo, akokaki kosala
yango te. Hm. Te. Nzambe asilisaki naino na ngai te. Na bongo
akoki kosala yango te, soki makambo esili naino te. Ntango
Nzambe akosilisa, nde nakoselingwa. Kasi ngai…Moninga na
ngai malamu, Ndeko Wood, oyo kuna, soki ezalaki mawa na
Nzambe te, alingaki kokuta eteni ya nzoto na ngai awa kino
na nse, kasi awa kino likolo te. Ezalaki lokito ya ba-kilo nkoto
mitano to motoba kompanzana pembeni na elongi na ngai
ndenge wana. Esalaki ngai mpasi ata moke te. Bomoni? Ezalaki
bobele ba-mpóta mike mike na elongi. Na bongo, ee, nyonso
wana esili sikawa, etikali bobele nzolókomoke awa.

7 Na bongo, nalingi kotondo Ndeko mobali ná Ndeko mwasi
Dauch oyo awa. Ndeko Brown, ná bamosusu, baoyo, ndenge
nasósólaki na lisoló na telephóne, basanganaki, lisanga ya bato,
pe babondelaki mpo na ngai. Pe ezali mpenza na ntina, esalaka
mpenza likambo. Boyebi, soki obondelaka mpo na bato mosusu,
pe nyonso wana, na sima, omoni ete moto moko azali kobondela
mpo na yo ntango osengeli na yango, ezalaka na litómbamonene.
Pe nayebi ete mingi kati na bino, ata babengaki te, to nini, kasi
bosáláki motindo moko. Pe ezali na litómba monene mpo na
biso. Pe yango nde ntina oyo ngai…esalaki ngai mpasi moko te.
Nzambe asáláki ete názala malamu. Na bongo, nazali kozongisa
matondi mingi mpenza.

8 Sikawa, nazali na mwa mayebisi liboso tóbulisa bana mike
oyo. Sikawa, na mpokwa oyo, liyangani ekozala na mongombo.
Pe bino nyonso oyo boyaka awa namongombo, bóya na liyangani
awa. Na bongo, tozali…Ngai nakokende koteya epai ya Ndeko
Ruddell, na mpokwa, awa na nzela monene, azali moko na
bandeko bayáka kotala biso. Na sima, bobele ntango nakozonga,
soki nazui mpokwa mosusu, nalingi kokende epai ya Ndeko
Junie Jackson. Na sima, epai ya ndeko wana na Sellersburg,
tosengeli kopesa ye mpokwa moko kuna, na bongo, tolingi
kokende kotala ye. Pe ndeko oyo azalaka na Utica, tokokende
bisika yango nampokwamoko, ndenge tokokoka.

9 Na mpóso oyo, nakokende na Green Bay, Wisconsin, ndenge
boyebi, na likita ya etúka ya Bato na Mombongo ya Litondi ya
Nsango-Malamu.

10 Mokolo ya lomingo ekoyá, nakozala na etéyelo ya secondaire
kuna, esika nazalaki mbala eleki. Nabosani nkombo ya
ndako monene ya etéyelo ya secondaire yango. [Ndeko mobali
moko alobi: “Mather.”—N.D.E.] Ezali nini? [“Mather.”] Mather.

Stephen Mather. Iyo. Malamu. Ndako monene ya etéyelo
secondaire.
11 Na sima, mokolo ya libosó, nakokende na likita moko, esika
nawélanaki na masoló ná lisanga ya batei, na Chicago, mbala
ya suka nazalaki kuna. Tokozala esika yango mpo na liyangani
ya mbote ya suka na Ndeko Joseph Boze, oyo azali kokende na
Tanganyika. Tanganyika, nakanisi abengaka yango bongo. Pe na
Kenya, pe na Durban, pe bisika nyonso wana, mpo na kobongisa
mayangani na ngai na eleko ya automne ekoyá; na Afrika, pe na
Afrika ya Sudi mobimba. Na bongo, tosengi na bino kokanisa
biso namabondeli, mpo namayangani oyo.Na sima, tokozonga.
12 Pe nayebi te soki nakozua lisusu ntango, mokolo moko
na mongombo, to te, liboso na biso kokende na Caroline ya
Nordi. Na sima, kolongwa kuna, kino na Caroline ya Sudi. Na
sima, kokende mosika kino na Cow Palace, na Los Angeles, na
South Gate. Kuna nde esika nazali kolikia kokende kokutana
na Monsieur Weatherby, ye oyo asalaki bondóki oyo lisasi
epanzanaki na kati.
13 Atikaki eténi monene koleka sima ya esika ya lisasi,
ezóngisaki lisasi sima esika na yango kokende liboso. Ezalaki
bondóki ya kala, natindelaki ye yango. Ayeisaki monoko na
yango monene, bongo, pe ekómisaki yango bondóki ya lolenge
mosusu. Nakotisaki lisasi kati na yango, natómbolaki mpo na
kobéta, pe yango, ee, epanzaki bondóki na biténi na ntaka
ya metre ntuku mitano zonga-zonga na ngai, ndenge wana,
enyangwami na loboko na ngai. Tuyau na yango epumbwaki
na ntaka ya metre ntuku mitano, culasse epumbwaki na sima
pe elekaki sima ya lopángo ya nganzi, na ntaka ya metre
ntuku misato to ntuku minei sima na ngai, pe biteni ya lisasi
epanzaki pe epalólaki mposo ya ba-nzete ná biloko nyonso
mosusu. Ezalaki mpenza pembeni na liso na ngai boye, pene na
centimetre mibale na ndambo, esika yango epanzanaki bongo.
Pe soki epanzaki…
14 Pe bondóki yango moko ekoki koyikela bozito ya kilo nkoto
misato na nkámá na ntuku misato kozanga kopanzana. Na
bongo, bokoki kokanisa kilo boni ezalaki na kati, mpo na
kosala yango. Pe bomikanisela, soki epanzaki yango, ekokaki pe
kopanza motó ná mapeka na ngai, bomoni. Kasi Nkolo azalaki
wana, Atikaki ata moke te ete ésala ngai mabé, ezokisaki ngai
bobele mwa moke na elongi. Pe eteni moke ya lisasi ekotaki na
nse ya liso na ngai, esalaki libúngútulú zonga-zonga na liso, kasi,
ekotaki na liso te, esika biteni yango ekotaki. Moko na biteni
minene oyo ekotaki namokuwa yamotó, elekaki pembeni na liso,
kasi ekotaki na liso te. Oh! la la!
15 Eleki ntango molai te, bomikanisela, nayebisaki bino ete
Akutanaki na ngai na chambre, pe Alobaki: “Kobanga te, mpo
Bozali na Yesu Klisto oyo-ezangaka-te ezali na yo elongo mpo

na libela.” Bomoni? Bomoni? Na bongo, yango endimisi likambo
yango, ete Azali.
16 Monganga oyo atalaki liso na ngai na Louisville, alobaki ete
bayanolaki na mokanda ya Docteur Sam Adair awa, moninga
na biso, alobaki: “Likambo se moko nakoki koloba ezali ete,
Nkolo azalaki wana na ntongo yango, elongo na mosali na Ye,
mpo na kobatela ye, soki te, alingaki lisusu kozala ata na motó
ná mapeka te.” Na bongo, Azalaki mpenza malamumpo na ngai,
pe nasepeli na yango. Ememi ngai lisusu mwa pembeni koleka.
Ebongolaka ntango nyonso eloko moko.
17 Na sima, mikolo mibale sima na yango, mikolo misato,
nalingaki kokende na liyangani na ngai, esika nasilaki
kobongisa na Canada, moto yango, kozanga koyeba likambo
yango, abengaki ngai lisusu, pe azongisaki liyangani yango
sima. Bomoni? Nalingaki kozala na nzela kokende kuna, soki
likambo yango ésalemaka te ndenge wana. Bomoni? Na bongo,
abengaki lisusu, pe nasengeli kosala liyangani yango, liyangani
ya Canada. Ekozala na sanza ya nsambo, na ba-mpóso ya suka
na sanza ya nsambo. Na sima, nakokóba kino na Dawson Creek,
na sima, pe na Anchorage, Alaska, soki Nkolo alingi.
18 Sikawa, na mayangani nyonso oyo, nakambami kokende
esika moko te, ata moko te. Kasi nandimi te ete nakoki kofanda
awa na eleko ya eté mobimba, kotikala awa, pe bato bazali
kokufa bisika nyonso. Nasengeli kolónaMimbóto, bisika nyonso,
ata ndenge nini. Soki ekóli te, soki bandeke ya likolo balei yango,
ata ndenge nini, nalingi kolóna Mimbóto, mpo Apésáki ngai
yango mpo na kolóna. Na bongo, na—nakolóna Mombóto ata
bongo. Sikawa, tozali na ntango awa, oyo ngai…
19 Bato mingi, babéngaka yango, “kobátisa” ba-bebé ya mike
na kondima ya Boklisto. Ee, ezali malamu, soki bosálaka yango.
Ezali likambo na bino. Na bosólo, babátisaka bango mpenza
te. Bamwángiselaka bango bobele mai. Kasi, mpo na ngai,
nalingaka kotikala bobele na likambo Biblia elobi. Yango wana,
bobele likambo Biblia elobi, yango nde nalingi kosala, likambo
nyonso Yango elobi. Pe, sikawa, na—namoni esika moko te kati
na Biblia…
20 Na Kondimana na Kala, bazalaki komema bána mpo na
kokátama ngenga ya nzoto, bána mike ya mibali, pe mama
azalaki kopesa libonza mpo na kopétolama, bibengá mibale to
mwana-mpate.
21 Kasi, na Kondimana na Sika, esika bobele moko nakoki
kozua mpo na kokanisela mosala monene oyo ya…Ezalaki
kobulisama. Bayaki na bána mike epai na Yesu, pe Amemaki
bango na maboko na Ye pe apambolaki bango. Yango nde baboti
basalaki na eleko na Ye. Pe bomoi na Ye ezalaki ndakisa na
makambo tosengeli kosala. Bomoni? Makambo oyo Asalaki ezali
kopesa biso ndakisa.

22 Sikawa, tozuaka bana mike oyo bamemeli biso, pe topésaka
bango naNzambe, pe toséngakamapamboli yaNzambe likolo na
bango, pe tobondelaka libondeli ya kobulisa, longwa na mama
ná tata baoyo bapesi mwana na bango epai na Nzambe. Pe…
to tobulisaka bango na Nkombo na Yesu Klisto, kino bakokóma
na mibú esengeli mpo na kobatisama na Nkombo na Yesu Klisto.
Pe sikawa, Alobaki: “Nyonso tokosala na maloba to na misala,
tósala yango nyonso na Nkombo na Yesu Klisto.” Boye—boye,
yango nde tolingi kosala.
23 Pe sikawa, wana ndeko mwasi akobeta mwa loyembo oyo
malembe, ndeko mwasi, oyo tozali na yango awa: Bomema
Bango. Ba-mama ná ba-tata oyo bazali na bána mike baoyo
babulisámá naino epai na Nkolo te, bóya na bango sikawa,
wana losambo, wana tozali koyembela bango loyembo malembe
sikawa. Iyo.

Bomema bango, bomema bango,
Bomema bana mike epai na Yesu.

24 Nalingaka bana mike oyo. Bazalaka na eloko moko ya
bopolo.
25 Nabanzi ete ye azali Italien ya solosolo. Boye te? Malamu.
Libota ya ba-Italien, bamosusu kati na bango basengeli
kobulisama. Ndeko mwasi moko elenge ya Italien ya, oh, ya
Chicago, azali awa. Alobi: “Oyo ezali libota ya ba-Italien, na
ntongo oyo, kasi nakoteya te.”
26 Nkombo na ye nani? Jonathan Dawidi, nkombo kitoko!
Sikawa, Jonathan. Alobi ete tata na ye azalaki na—azalaki na
nkombo ya ba-Italien, pe azalaki na…Alingi ete bebé na ye
ázala na nkombo ya Biblia.
27 Boyebi, na ntango moko, Italien moko monene azalaki na
Biblia, nkombo na ye Korneyi, boyebi. Azalaki na ba-sodá ebele,
pe azalaki moto malamu, azalaki kopesa bato makabo ya mawa,
ata azalaki moto na Mabota. Boyebi lisolo yango. Mokolo moko
Mwanje ayaki na ndako na ye, ayebisaki ye ete ábengisa moto
moko oyo ayebaki mwango na Nzambe. Pe ye…Boyebi lisolo
yango. Lokola, amemaki bato yango na komémiaNzambemingi!
“WanaPetelo azalaki naino kolobaMaloba oyo,MolimoMosantu
ekitaki likolo na bango.” Ezali solo. Nabondeli ete bebé oyo ázala
moto yamotindomoko, ná lokumu yangomoko.
28 Jonathan, kitoko mpenza! Nakoki kozua ye? Yaka awa,
Jonathan. Oh! la la!molingamimonenempo na libota oyo!

Tógumba mitó na biso.
29 Tata na biso na Likolo, mibú esili koleka mingi, ntango
lisolo oyo nauti kolobela, ya moto monene na nkombo Korneyi,
oyo azalaki moto malamu, moyengebene, kopesa bato makabo
na mawa pe kolinga Nzambe. Pe Mwanje na Nzambe ayaki na
ndako ya moto yango. E Nzambe, topesi Yo, na ntongo oyo,

mwana oyo Jonathan Dawidi. Nabondeli, Tata na Likolo, ete
ndenge nazui ye na maboko ya mama ná tata na ye, baoyo bapesi
ye epai na Yo…nabondeli libondeli ya kobulisa ete bomoi ya
mwana oyo ézala bomoi ya kosalela Yo, lipamboli na libota,
libanga monene ya ebuteli mpo na Lingomba. Kokisa yango,
Tata. Napesi Yo mwana oyo Jonathan Dawidi, na Nkombo na
Yesu Klisto. Amen.
30 Nzambe ápesa bino ngolu pe lisungi na Ye mpo na kobokola
ye na kobanga Nzambe.

Opambolama, Jonathan Dawidi.
31 Sikawa, mwana oyo, oh! la la! azali mpenza elenge, to
azali mwasi? Mobali? Oh! la la! motei mosusu ya mikolo ekoya,
nakanisi. Nkombo na ye nani? Mika. Mika. Nakolobela ye na
ntongo oyo. Mika Edouard. Edouard, ezali nkombo kitoko.
Sikawa, mpo na komema ye, mwasi na ngai akoki kosala yango
malamu mingi koleka, mpo ngai nabangaka ntango nyonso ete
nábúka bango ntango bazali mike. Bomoni? Mwana ya bopolo
mpenza, mwa miso na ye ezali kotala zonga-zonga. Azali moke
mingi. Azali na sanza boni? Sanza moko.

Tógumba mitó na biso.
32 Tata na Likolo, bilenge babálani oyo pe bayei awa mpo
na kopesa Yo mbuma ya bosangani ya bomoi na bango, oyo
Opesi bango, mpo na kobókola na kobanga Nzambe. Pambola
mwana oyo, Mika. E Nzambe, nabondeli ete Ókómisa ye moto
lokola Mika ya Biblia. Kokisa yango, Tata. Pesa ye mapamboli
ya Nzambe. Pambola tata ná mama na ye, pe kómisa ye mpemela
awa na mokili, libanga monene ya ebuteli mpo na Klisto. Pe
sikawa, yanóla biso, Tata, napesi Yo, longwa na maboko ya tata
námama, kino namaboko yaNzambe,mwana oyoMika Edward,
na Nkombo na Yesu Klisto. Amen.
33 Tika ete Nkolo ápambola ye, apambola bino, tata ná mama,
mpo na kobókola ye na kobanga Nzambe.

Nakanisi ete esili. [Malobamazangi na bande—N.D.E.]
34 Oh, nalingaka bana mike oyo mingi, bango nyonso. Pe, moko
na moko azali bebé oyo aleki kitoko na mokili mobimba. Ezali
na ntina te…Ntango namemaki mwana oyo Yosefe na ndako,
ya solo mpenza, azalaki mwana ya elongi mabe koleka nasílá
komona, kasi ngai ná mama na ye tomonaki ete azalaki kitoko.
Kasi ezalaka bongo, boyebi. Ezali…Tokanisaka bongo.
35 Nazali komituna, na ntongo oyo, bandeko na biso mosusu
awa. Ezalaki na—na…Sikawa, liso oyo ezali na belladone kati
na yango, ezali kopesa londendé mingi. Kasi Ndeko mwasi
Nash…Asengaki libondeli mpo na Ndeko mobali Nash; nazali
komituna soki akómi malamu. Azali…Bazali awa? Oh, ee, iyo,
azali awa.Nkolo ákumisama,NdekoNash. Ezali, ezalimalamu.

36 Sikawa, Ndeko mwasi Edwards azali awa? Mo…To Ndeko
mwasi Shepherd, oyo mwana na ye moke ya mwasi abelaki,
akómi malamu sikawa? Malamu. Nazuaki nsango yango, pe
likambo yango esalemaki pene na miníti mitano liboso na
ngai koyamba bapaya na masoló. Nakendeki mbangu na
ndako pe nabondelaki, bayebisaki ngai ete mwana yango
abandaki bokono ya buka-buka, maboko ná makolo na
ye ebandaki kokangama. Nakendeki mbangu kobondela, pe
nalobaki: “Nakoya sima na liyangani.” Nalobaki na Loyce ete
ábenga lisusu mwasi yango pe ayebisa ye ete nakozala kuna
sima na liyangani; soki asengelaki na ngai, ábenga ngai. Pe
ntango nakendeki kobondela, Molimo alobaki—alobaki: “Ezali
buka-buka te. Akoyoka malamu.” Nayaki awa, ee, biso nyonso
tobondelaki awa, na losambo. Ekataki likambo.
37 [Ndeko mwasi moko alobi: “Ndeko Branham?”—N.D.E.] Iyo,
madame. [“Tokendeki epai ya monganga mokolo ya lendí, sima
na yo kobondela mpo na ye mbala ya liboso, pleuresie nyonso
elimwaki na ntólo na ye, elongwaki na mongongo na ye.”]
Nkembo naNkolo! Libondeli ebongolakamakambo.

Hé, bokilo azali awa te, na ntongo oyo, boye te? Iyo.
38 Mokolo ya lomingo eleki, mokolo ya suka nateyaki awa,
mokolo ya lomingo eleki mpóso moko, elenge mobali moko
afandaki awa; nazalaki kotala ye ntango nyonso. Namilobelaki:
“Nasengeli koyeba elenge mobali oyo.” Pe nayaki koyeba ete
azalaki mwana ya moninga na ngai ya kala na eteyelo, Jim
Poole. Ee, tokólaki elongo, longwa bolenge, kino kokóla. Azali
ye oyo nazalaki elongo na ye, ntango nazuaki likámá ya bondóki
ya bokila, mokolo wana, pe, na sima, ekomelaki pe ye moko,
moninga na ngai mpenza. Nazali kolikia ete nakoki komema
elenge mobali yango na Klisto. Namekaki kosala yango na
papa na ye. Nandimi mpenza ete nakosala yango, nakomema
ye. Nazali na elikia ete nakoki komema elenge mobali yango.
Azalaki na…Nazalaki kotala ye. Emonanaki lokola azali na,
oyo ngai nabengaka (bóloba yango na bato mosusu te), kasi,
eyokeli malamu ya molimo na ye, zebi ya malamu. Nandimi ete
ekozala mpasi te mpo na komema elengemobali yango na Klisto.
Na bongo, tóbondela mpo na ye. Ezali solo.
39 Pe, ndeko, bomoni, moto mosusu azalaki kobéla, to eloko
moko, nazali komeka komikanisela.
40 Ata bongo, tobondelaka mpo na bato nyonso. Pe soki, mbala
mosusu…Soki otindi bosénga, kobosana te, bobele ntango
nazui yango…Mwasi na ngai azali awa esika moko, nakanisi,
na bongo, ayebi yango. Bobele ntango nazui bosénga, nakendeke
mbala moko na biró na ngai, nabandi kobondela, pe nakotikala
wana kino nakoyoka elokomoko. Natikaka yango bongo te.
41 Mokolo wana, ntango Sam, Dr Sam apikolaki eloko wana
na liso na ngai, azalaki komeka pe esalaki ye mpasi mingi kino

asengelaki kotia lisumé na elongi na ngai. Alobaki: “Nakoki
komona makila ya moninga na ngai te.” Alobaki…Nazalaki
katikati na yango, boyebi. Alobaki—alobaki: “Nakoki kosala
yango te, pe kokóba kopasola yango.” Bomoni? Na bongo,
alongolaki yango. Pe mokolo elandaki, akotaki na lopitalo.
Bongo, nabondelakimpo na ye, pe abimaki na nzoto kólóngónó.
42 Na sima, mokolo ya mibale, mwasi na ye, bayebaki ata te
eloko nini ezalaki kotungisa ye, bakanisaki ete ezalaki buka-
buka. Bomoni? Balobaki, pe balobaki…Nabondelaki mpo na
ye, pe sikawa azali na ndako, nzoto kólóngónó. Bongo, tokotaki
esika yango, Doc…Tokotaki na biró, pe ye…Tokangaki ekuke,
alobaki: “Sikawa, Ndeko Bill, nalingi kosenga yo likambo
moko.” Alobaki: “Okoki kobondelampo na ngai ná Betty?”

Nalobaki: “Tósala yango. Tóbondela.”
43 Na bongo, azali ye oyo Nkolo atalisaki na emononeli, esika
ya kotonga clinique. Bino, bobosani lisolo yango te. Soki botié
ntembe na yango, bokende kokutana na ye mokolo moko pe
botuna ye. Iyo, alobaki: “Nasengi na moto nyonso ete áyá.”
Alobaki: “Nasili kolobela yango na bato nkóto zomi.”
44 [Ndeko mobali moko alobi: “Ndeko Branham?”—N.D.E.] Iyo,
ndeko. [“Mpo na baoyo bazali awa na ntongo oyo pe mpo na
kokólisa kondima na mitema ya bamosusu: mokolo ya lomingo
na ntongo ya Pásika, obengaki moto moko ya motuya awa, moto
ya misato, azalaki mobali. Olobaki ete autaki na Seymour. Pe
olobaki, na nse na epakweli ya Molimo Mosantu: ‘Babengaka
yo “Bill.”’ Nayebi moto yango. Nayebi ye malamu mpenza. Pe
sima na biso kolongwa awa, nkombo na ye ezali Isaka. Ya solo
babengaka ye ‘Bill’.”] Iyo, misie. Bomoni?
45 Nkombo na ye mpenza ezali Isaka. [Ndeko mobali alobi:
“Ezali solo.”—N.D.E.] Kasi babengaka ye Bill. [“Ezali solo.”]
46 Molimo Mosantu asalaka libunga te. Ekweyaka te. Sikawa,
oyo, moto moko azalaki koloba, alobaki…Nazali—nazali na
mibu ntuku mitano na misato, pe mis-… eleki pene na mibu
ntuku misato na moko, oyo nasili kozala sima na eteyelo, pe
nasili komóná Ye na makambo nkóto zomi.
47 Lobi, nazalaki kuna, mosika, na Kentucky ya súdi, na ndelo
ya Tennessee mpenza, pe nafandaki na masuwa elongo na Ndeko
Daulton, oyo Nkolo apesaki ye bana na ye nyonso. Bozali
komikanisela na ntongo yango awa, ntango abandaki. Alobaki:
“Ndeko Branham,” alobaki, “nakanisi ekozala mpasi mpo na yo
kobánza yango.”
48 Nalobaki: “Oh, Ndeko Daulton, makambo ya ndenge wana
nkóto zomi mbala nkóto zomi.”

Alobaki: “Mpo na nini omeki kokoma buku te”
(Nalobaki…) “na makambo yango?”

49 Nalobaki: “Oh! la la! Ndeko Daulton, eko—ekozala na molai
koleka masuwa oyo, encyclopédie, ba-buku mingi koleka ya
makambo oyo namóná Nkolo kosálá. Pe Akwéyá ata mbala
moko te, bomoni, ata mbala moko te; kasi, ebongaka be ntango
nyonso.”

50 Namoni, nandimi sikawa, soki nabosani te, mwana mwasi
ya Ndeko Shepherd, oyo alataka robe lokola ya orange.
Nakanisi yango. Natelemaki pene na ye, mokolo mosusu na
ntongo. Azalaki kotambola na makolo, pe nakanisaki ete
ntango mosusu ezalaki mwana mwasi yango te, ya komema na
motuka, na bongo, nalekaki. Bongo, ezalaki ngai nde natelemaki,
ndeko mwasi. Na—nakanisaki ezalaki mwana mwasi ya Ndeko
Shepherd, pe nalingaki komema ye na motuka, mpo nakanisaki
ete ntangomosusumotuka na ye ezalaki kotámbola te to likambo
ya bongo. Tozalaki kokende kozua Becky. Pe na—namilobelaki
ete ntango mosusu ezali mwana mwasi yango te. Kasi sikawa
namoni ye afandi kuna elongo na bango, bongo, na—nandimi
ete ezalaki mwana mwasi yango. Na bongo, ezalaki ngai nde
natelemisaki motuka kuna, na sima nakendeki.

51 Na bongo, moto nyonso alingaka Nkolo Yesu? Oh, kitoko
mingi! Ezali mpenza malamumingi. Amen.

52 [Ndeko Neville alobi: “Ndeko Willard auti kokóma.”—
N.D.E.] Ee, Ndeko Willard, tosepeli mpenza kozala ná yo kati
na biso. Yo pe omonáni na nzoto kólóngónó, na ndenge mpenza
namoni yo. Bilongi na biso mibale ekómi lokola mosuni bakátí
mike-mike. Nakómi lokola moto babambí ye yango na elongi.
Namonaki Ndeko Willard na butu wana, ntango aláláki, pe
na bosóló mpenza, nzoto na ye ezalaki malamu te. Kasi ozali
komonana na nzoto kólóngónó mpenza na ntongo oyo. Pe topesi
matondi pe lokumu na Nzambe mpo na yango, ndeko. Amen.
Iyo. Boyebi, zabolo akoki koboma biso te soki Nzambe alobi
te: “Yaka.” Na ntango wana, tolingi kokende, boye te, Ndeko
Willard? Ezali solo. Liboso na ntango yango, azali bobele komeka
mpamba. Esili. Nkolo Yesu azali lisungi na biso pe ebómbelo
na biso.

53 Sikawa, nabandi koloba-loba, ntango oyo nazali na
makambo ya koteya ngonga motoba na ntongo oyo. Bomoni?
Bobele…Sikawa, topanzaki nsango te, toyebisaki bato te, pe
eloko moko te, mpo nasilaki kopesa liyebisi ete nakozala awa
te. Kasi, nayaki bobele kosunga Ndeko Neville, pe komona bino
nyonso lisusu, mpo na kozala na ntango moke ya kosangana
elongo.

54 Lomingo eleki na mpokwa, Ndeko Roy Roberson, nayebi te
soki azali awa na kati to te. Nazali komona malamu mpenza te
mpo na koyéba soki azali awa. Abengaki ngai, azalaki kolobela
ngai na ntina na Nsango.

55 Moto moko abengaki pe alobaki: “Nazalaki komituna
mituna ntango olobaki likolo na ‘Nzambe apésáki biso biloko
nyonso’.” Bomoni? Ezali bongo. Apésáki biso bomoi. Meká
kosomba yango. Apésáki biso bolingo. Meká kosomba yango.
Apésáki biso esengo. Meká kosomba yango. Apésáki biso kimia.
Meká kosomba yango. Makoki ya kosomba yango ezali te.
Basómbaka yango te.

Na sima, nalobaki: “Apésáki biso kufa.”
Moto moko abéngaki pe alobaki: “Motei, namitunaki esika

nini okosuka na yango.” Alobaki: “Namilobelaki: ‘Oh-oh, awa,
mbala oyo Ndeko Branham amikangi nsinga.’” Ata moke te,
Biblia nde elobi yango. Bomoni? Biblia elobi ete Apésáki
biso kufa.
56 Sikawa, kufa, tokosala na yango nini? Boyebi, Polo, ntango
akómaki pene na kufa, alobaki: “O kufa, wapi esweli na yo?”
Kufa ekonzaka biso te. Biso tokonzaka yango. Ya solo. Biloko
nyonso epesameli biso.
57 Na sima, napesaki ndakisa ya Yisalaele, ntango bazalaki
kokende na mboka na elaka, bamonáká naino mboka yango
te. Bayébáká yango ata moke te. Bazaláki bobele na elaka ya
Nzambe, ete mboka moko ezali, etóndá na miliki ná mafuta
na nzoi, esika malamu, pe—pe kitoko. Pe ezalaki…Bamonáká
naino yango te. Moto ata moko te akómáká, moto moko te
ayebaki yango. Kasi bazalaki na elaka na yango. Pe na nzela na
kondima, bakendeki mobembo kati na biliki.
58 Pe ntango bakómaki mpenza na ndelo na yango, bazalaki
na mobundi moko kuna na nkombo Yosua, oyo elingi koloba
“Yáweh Mobikisi”. Na bongo, akatisaki Yaladene, akotaki na
mboka na elaka, pe azongaki ná ndangá ete mboka yango
ezalaki wana. Nasepelaka na yango. Pe ezalaki mboka malamu.
Bato mibale bamemáki ebólo moko ya mbuma ya vinyo.
Ezalaki mboka malamu, bongo, azongaki ná ndangá, ete mboka
balingaki kozua ezalaki wana.
59 Sikawa,mpo na Lingomba, tozali kokende naMboka ezangi-
kufa, Mboka oyo kufa ezali te, Mboka oyo bakúfi basékwá. Pe
tozalaki na Mobikisi monene na moláko na biso. Yesu elingi
koloba “Yáweh Mobikisi”, Molingami. Pe Akatisaki Yaladene
ya kufa, Akotaki na Mboka mosusu, Azongaki, pe Amemáki
ndangá, ete tokozala na bomoi sima na kufa. Amen. Na bongo,
kufa ezali wapi?
60 Na sima, Apesaki biso biloko nyonso. “Sikawa tozali na
ndangá ya libúlá na biso. Na lolenge ete…” Sikawa boyoka
malamu. Nazali koteya likolo na yango te, kasi ezali kosepelisa
ngai sikawa. Bomoni? Ete, tozali na ndangá na yango. Mpo, na
ntango moko, totámbolaki na masumu; sima na kozua libatisi na
Nkombo na Ye, pe kosekwa elongo na Ye na lisekwa, tobimisami
na masumu, mposa ya kozonga na yango ezali lisusu ata moke

te. Bomoni? Tosekwi longwa na masumu, ná ndangá oyo tozali
na yango. Tosili kozala mpenza kati na lisekwa longwá na kufa
nyonso. Bomoni? Soki tokoki kosekwa longwa na masumu, na
nzela na kondimela Ye; pe masumu ezali, nani akolinga lisusu
kozonga na bikundé ya masumu? Bomoni? Tosíli kolongwa na
kufa, kokótá na Bomoi. Bomoni? Pe yango ezali ndangá. Amen.
Ezali ndangá ya lisekwa mobimba. Kufa nyonso, na nzoto pe na
molimo, tosíli kolonga kufa ya molimo, mpo tosíli kolongwa na
kufa, kokótá na Bomoi.
61 Lokola Eliya, mokolo moko, akendeki na Yaladene, abetaki
yango, elongo ná Elisa, ekabwanaki, pe akatisaki. Azongaki ná
biteni mibale.
62 Pe, ntango tobetaki Yaladene, elongo ná Klisto, tozalaki na
eteni moko, kasi ntango tozongaka, tokoyá na biteni mibale.
Tozali na Bomoi na Seko, lisekwa longwa na masumu, sikawa,
na boyengebene elongo na Molimo Mosantu. Na sima, ntango
tokozonga elongo na Klisto, tokozonga na lisekwa na nzoto, ná
lisekwa ya molimo oyo tosili kozala na yango. Tozali na biteni
mibale na yango. Ezali ntango nyonso etaliseli ya Klisto ná
Lingomba: Elisa ná Eliya.
63 Oh, nalingi kobanda likambo yango te. Oh! la la! la la! la
la! tokokoka kobanda Liteya oyo ya ngonga motoba te. [Ndeko
Neville alobi: “Mosuni ezali naino na mokuwa.”—N.D.E.] Iyo.
Oh! la la! “Mosuni ezali naino na mokuwa,” Ndeko Neville.
Tozali naino kolia yango. Oh, bosepeli, boye te? [Losambo balobi:
“Amen.”—N.D.E.] Bomoni? Tozali te na…
64 Etungisaka lisusu ata moke te. Kufa ezali eloko mpamba.
Tozali na yango. Ezali ya biso. Ekoki kokonza ngai te. Ngai
nazali kokonza yango. Ndenge nini? Na nzela na Ye Oyo
akómísáki ngai molóngi, mpo nasíli kolonga kufa. Nalongaki
yango ndenge nini? Na kondimela Ye. Bomoni? Kufa ezali kati
na lisumu, kozanga kondima. Ngai nazali mozangi kondima
te. Nazali mondimi. Nasíli kosékwa longwa na likambo yango,
kosékwa. Ezali ndangá ya lisékwa na ngai nyonso mobimba,
na nzoto, na molimo, na nyonso. Iyo, misie. Bososoli yango?
[Losambo balobi: “Amen.”—N.D.E.] Na bongo tozali mpenza na
bokonzi likolo na kufa, na nzela na Yesu Klisto Oyo alongaki
kufa, ewélo, nkunda, bokono, mawa, makambo nyonso mosusu,
alongaki yango nyonso.
65 Pe sikawa, tosíli kosekwa elongo na Ye, tofandi na bisika
bileki Likolo, na elobeli ya molimo, kati na Klisto Yesu, ná
makambo nyonso na nse ya makolo na biso. Ata lisékwa na nzoto
ezali na nse ya makolo na biso, mpo tozali kati na Klisto. Bo—
bososoli yango? Soki bososoli, bótómbola maboko. [Losambo
balobi: “Amen.”—N.D.E.] Amen. Ezali malamu. Lokola bososoli
yango mpenza, ezali malamu. Bomoni? Bótika te…Sikawa
bókóba kobatela yango yango na makanisi na bino. Bomoni?

“Tosílí kolongwa na kufa pe koingela na Bomoi”, na nzoto, na
molimo, na lolenge nyonso.
66 Makambo nyonso, pe biloko nyonso ezali mpo na biso
sikawa. Ee, mokili oyo ezali koloba ete tobéli liboma, nzokande
mokilimobimba ezali ya biso. Bokosángola yango ndenge nini?
67 Ndenge nalobaki, ntango Abalayama, bomoni, azalaki na
mboka na elaka; Nzambe apesaki ye yango. Batomboki bazuaki
Lota, bakendeki na ye mosika. Azalaki mwana-ya-ndeko na ye.
Malamu. Biloko nyonso oyo ezalaki na ekólo yango ezalaki ya
Abalayama. Na bongo, azalaki na ye mobundi te. Abundáká ata
mokolo moko te. Azalaki na babundi elongo na ye te. Azalaki
na basáli. Kasi ntango amonaki likambo yango, ete zabolo ayaki
koyiba ye eloko oyo ezalaki elaká na ye, apésaki bibundeli na
basáli na ye, pe amizuélaki ebundeli. Ayebaki te lolenge nini
akosala mpo na kolonga bakonzi nyonso wana. Azalaki bobele
na basáli moke, kasi Nzambe alakisaki ye lolenge ya kosala.
Akabolaki bato na ye, pe abomaki bakonzi yango mpenza, pe
azongaki na elónga. Mpo na nini? Atiaki kondima na ye na elaka
ya Nzambe, ete biloko nyonso oyo ezalaki na ekólo yango ezalaki
ya ye, pe Lota azalaki eteni na yango, ezali solo, azalaki eteni na
ekólo yango. Oh! la la!
68 Pe kuna nde akutanaki na Melekisedeke, sima na etumba
kosila. Bokoki komona ndenge Abalayama azalaki koya na
nzela? Ayébáká te ete azalaki mobundi, kasi na ntango wana
ayebaki yango. Iyo, misie. Pe akutanaki na Ye Oyo apesaki elaka
yango, Melekisedeke.
69 Sikawa tótánga na Buku ya Amosa. Nakoloba na ntongo oyo;
kasi ngongamotoba te. Nakanisi te. Bomoni?Mo—motó ya liteya,
ezali, Nzela Ya Mosakoli Ya Solo. Pe na mpokwa, soki Nkolo
alingi, nakoloba likolo na Kobimisa Péma, na bongo, so—soki
Nkolo alingi.
70 Sikawa, nayébámi lokola mopámeli, kasi na—na—nazali
mopámeli te, napámelaka bobele makambo ya mabe. Kasi ngai,
biso, tosengeli kopámela mabe.
71 Sikawa, soki bokoki kofungola ba-magnetophone na bino
sikawa, na esika yango, ee, ekozala malamu. Nalingi kotánga
sikawa na Amosa, mokapo ya 3. To na…Iyo. Mokapo ya 3 ya
Amosa, bobele eteni na yango, ya Amosa 3.

Bóyoka liloba oyo YAWE alobi kotelemela bino, Ee bana
na Yisalaele, kotelemela libota mobimba oyo nabimisaki
na mokili ya Ezipito, ete,
Nayebi bobele bino kati na mabota nyonso na mokili:

yango wana nakopesa bino etumbu mpo…masumu na
bino na nko.
Bato mibale bakotambola nde elongo soki bayokani

te?

Nkosi ekongala nde na zamba soki ezui nyama ya kolia
te? mwana-nkosi ekonguluma nde na efandelo na yango
soki ekangi eloko?
Ndeke ekokweya nde na motambo na nse

soki motambo ezali te mpo na yango? motambo
ekotómbwana uta na mabelé soki ekangi ata eloko
te?
Kelelo ekoyulama nde na engumba, kozanga ete bato

bábánga? mabe ekokweya nde na engumba, kozanga ete
Yawe ásala yango?
Solo Yawe…akosala eloko moko te, kozanga ete

ámonisa mabombami na ye epai na basali na ye
basakoli.
Nkosi esili konguluma, nani akobanga te? Yawe

NZAMBE asili koloba, nani akosakola te?
72 Miso na ye ekómáki mpenza mike, na ntongo wana, ntango
atelemaki likolo na ngomba libanda na engumba ya Samalia.
Nakoki komona ye kolekisa maboko na ye malembe-malembe na
mandefu na ye ya pembe. Moi ezalaki kongala makasi. Azalaki
ata kitoko te mpo na kobenda bokebi ya bato. Bokeseni monene
mpenza na ba-evangeliste ya mikolo oyo! Bilamba na ye ezalaki
ya kala; mandefu basanólá te. Pe akitisaki miso na engumba ya
Samalia, miso na ye ebandaki kokóma mike, ezalaki ye kotala.
Azalaki mpenza kitoko na miso te, kasi azalaki na YANGO
ELOBI NKOLOmpo na ekólo wana.
73 Ntango mosusu, mpo na campagne ezalaki koya, oyo Yawe
atindaki ye na Samalia mpo na yango, ekesanaki mingi na
oyo ba-evangeliste na biso ya mikolo oyo bazalaka. Azalaki
na bisalelo esengeli te mpo na kolamuka ya ndenge wana,
ndenge tokoki kokanisa lelo ete asengelaki kozala lelo. Kasi
bomikanisela, azalaki lokola evangeliste ya mikolo oyo te.
Azalaki mosakoli. Azalaki na ntina ya bisalelo ya mikolo oyo te.
Azalaki na YANGO ELOBI NKOLO.
74 Amitungisaki te na lolenge na ye, pe na lolenge ya elateli
na ye te, soki asanólaki suki na ye malamu, soki bato bazalaki
kotala ye to te. Azalaki na Liloba na Yawe. Yango nde likambo
ya motuya azalaki kolandela: komema Liloba yango ya Yawe.
Moto yango azalaki nani? Iyo. Ezalaki Amosa, mosakoli, moto
ya matata, kasi ayebaki esika atelemaki. Ayebaki likambo
azalaki kosala. Azalaki mosakoli ya solo ya Liloba. Pe ntina oyo
ememaki ye na engumba oyo, ezalaki ete Liloba eyaki epai na ye.
75 Pe ntango Liloba na Nkolo eyáka epai na mosali ya solo,
asengeli kokende, kozanga kotala mabongisi ya ntango, to
kozanga kotala ba-mpasi te. Asengeli kokende, ata ndenge
nini. Soki amilengeli, soki ayoki lokola yango, soki alingi,
to likambo nini mosusu; asengeli kokende, ata ndenge nini.
Nzambe moto alobi, pe asengeli komema Nsango yango. Mpo,

ezali…Alandaka makambo ya bozóba te. Alandaka mbongo te.
Alandaka lokumu te. Akendeke bobele na Nkombo na Nkolo,
mpo na likambo moko. Azali na—na etinda, pe atindami na
Nkolo. Pe azali Liloba na Nzambe, mpo amemaka Liloba na
Nkolo. Oyo wana ndemosakoli ya solo ya Nkolo.

Liteya na ngai ezali:Nzela YaMosakoli Ya Solo YaNzambe.

76 Moto na Nzambe monene oyo abangaka te, asakolaki na
mikolo ya Yelobama ya mibale. Nazali na eteni ya lisoló na ye
ekomami awa liboso na ngai. Asakolaki pene na mibu zomi na
misato ya kopalanganisa na ye. Pe Yelobama azalaki, Yelobama
ya mibale, azalaki mpenza moto ya mayele pe ya makoki mingi,
lokola Yisalaele azalaki na bango na eleko moko. Azalaki moto
oyo amemaki kofúluka na Yisalaele. Yisalaele ezalaki kofúluka
mpenza. Kasi, eloko moko ezalaki kotambola malamu te ná ye.
Azalaki kosambela bikeko.

77 Ezali lokola likambo moko nazaláki kotánga mokolo
mosusu, namonaki lokola ekokánaki na makambo ya lelo. Ata
moto azali mayele mingi ndenge nini, pe akoki kosala makambo
nini, pe ata afúlúki ndenge nini, soki akei mosika na Nzambe,
akoyókisa ekólo mobimba nsóni, soki akei mosika na Nzambe ná
Liloba na Ye. Nazali komituna soki ekokani te na biso lelo, mpo
na bato oyo balingaka komónana na television mpo na kolakisa
ndenge bazali na mayele mingi, mpo na kotalisa boni bayebi
mingi. Kasi nazali komituna soki bazali mpenza na yango mpo
na koyamba YANGO ELOBI NKOLO. Azalaki moto ya mayele
mingi, ezali solo.

78 Yisalaele ezongaki mpenza sima. Batei na yango, ba-
nganganzambe na yango, ná bokulaka na yango, bango nyonso
batikaki Liloba na Yawe. Sikawa, bazalaki kokanisa bongo
te. Bazalaki kokanisa ete bazalaki ná Liloba na Yawe. “Kasi
ezali na nzela oyo emonanaka malamu na miso ya moto, kasi
súka na yango ezali nzela ya kufa.” Mpo na nini bazalaki na
libunga? Eloko nini ekokaki kosala ete—ete—ete moto ákanisa
ete bazalaki na libunga? Ba-nganganzambe nyonso, nkóto na
nkóto ya batei ná ba-nganganzambe, ná bakonzi pe bayángeli-
engumba, baoyo nyonso bazalaki komibenga basambeli ya
Nzambe, kasi, ata bongo, bango nyonso bazalaki na libunga.

79 Na boye, bazalaki na bosenga ya mokonzi te mpo na
kofúluka. Bazalaki nde na bosenga ya mosakoli, mpo Liloba
na Nkolo, to ndimbola ya Liloba na Nkolo, eyáka na mosakoli
ya solo. Ntango mosusu, na lolenge yango nde bokoki komona
nzela na ye. Ezalaka mpenza nzela ya mpasi, ntango ba-
nganganzambe nyonso, ná batei nyonso, ná—ná—ná bamoni-na-
makambo nyonso, ná—ná bokulaka yango moko, batelemelaka
ye. Kasi, ata bongo, Liloba na Nkolo eyáka na mosakoli, bobele
na ye. Ye azalaka na Liloba esengeli. Ata azalaki na Biblia

ya lolenge moko bazalaki na yango, kasi Liloba ezalaki na ye.
Nzambe azalaki kotatola ete azalaki na Liloba.
80 Bango batongáki ba-ndako ya minene koleka, pe mimesano
ya kosambela, pe bongo na bongo, oyo bazalaki na yango,
bitumbelo batongaki bisika nyonso, ná—ná biloko ya—ya ndenge
na ndenge, kasi ata bongo, bazalaki mpenza mosika koleka ba-
milio ya kilometele na Liloba na Nzambe.
81 Ngai moko namoni ete, ezali mpenza ndenge moko lelo,
ndenge natángaki Buku oyo ya Amosa. Bosengeli kotánga yango
ntango bokózonga. Bokulaka mobimba, ba-nganganzambe,
bango nyonso batikaki Liloba na Nzambe.
82 Nalingi kotánga eteni mosusu ya Makomi oyo nazali na
yango awa, mpo na kolakisa esika basáláki yango. Sikawa
tótánga naino mokapo ya 2, molongo ya 4.

Yango elobi Yawe; Mpo na masumu misato ya Yuda,
pe mpo na minei, nakolongola etumbu na bango te; mpo
baboyi mobeko na Yawe,…

83 Ezali Liloba, baboyaki Yango, kasi bakanisaki ete bazalaki
na Yango.

…pe babatelaki malako na ngai mpenza te, pe
makambo na bango ya lokuta ememaki bango na
libunga,…

84 Sikawa, bazalaki na Liloba, Biblia, kasi lokuta oyo
basangisaki na Yango ememaki bango na libunga.

…baoyo…batata na bango balandaki pe yango
lokola:

85 Bomoni ntina? Sikawa, bazalaki na libunga mpo babakisaki
kolimbola to ndimbola na bango moko na Liloba. Pe namonaki
ete ezali mpenza lokola lelo, ndenge bato mingi balingi kobakisa
makanisi na bango moko na Liloba, pe tokoti na mobulu. Oyo
nde mpamela monene longwa na Nzambe, mosakoli azalaki
na yango.
86 Sikawa, Amosa azalaki mosakoli ya Nzambe, mosakoli ya
solo. Moto nyonso oyo asílá kotánga makambo ya Amosa ayebi
mpiko ya moto na Nzambe yango, oyo abangaka te. Bato
bamonaka ye lokola moko na basakoli ya mike, mpo aúmelaki
ntango molai te, kasi na bosóló atiaki epasola na mosisa ya
nzete. Azalaki moko na basakoli oyo babangaka eloko moko
te, pe ayaki na epakweli. Ayaki na YANGO ELOBI NKOLO.
Ayebaki makambo azalaki kolobela, mpo epakweli ya Nzambe
ezalaki likolo na ye, mpo na komemela bango ndimbola esengeli
ya Liloba na Nzambe.
87 Amosa aútaki na mboka, na biliki, kino na engumba ya
lipéngwa monene. Akómáká naino kuna liboso ata mokolo te.
Azalaki elenge mobali ya mboka, kuna mosika, kati na biliki.
Wana azalaki kobondela kuna, Nzambe akutanaki na ye, pe

ayebisaki ye na ntina na nkanza ya ekólo oyo ya lipéngwa
monene, oyo ye azalaki moko na bango. Pe Samalia ezalaki
engumba mokonzi, moko na bingumba mokonzi na eleko wana,
na nse ya bonkonzi ya Yelobama.
88 Pe ntango atelemaki kuna na ntongo yango, likolo na
ngomba, azalaki kuna ná bilamba ya kala, ya bato ya mboka,
ntango mosusu putulú pe potopóto na makolo na ye, pe esika
alalaki ná bilamba yango, butu na butu. Pe, nayebi te, azalaki
na esika ya kosukola te na eleko wana. Ntango mosusu elekaki
mikolo mingi oyo asukolaki te. Kasi yango ebebisaka kati-kati
ya moto te. Lelo, bato bazali kopesa motuya mingi koleka na
libanda, kasi na kati-kati mpenza te. Tomitungisaka mingi mpo
na kosukola mikolo nyonso, kobongisa suki malamu, kolata
bilamba mosusu, pe nyonso wana, kasi totikaka kati-kati bobele
ndenge wana, kolatisa yango bilamba ya lolenge moko ya kala,
ya masumu, oyo ezali kobebisa bomoto ya kati ná bindimeli
pe biyambweli, pe totaleka yango mpenza te mpo na kosukola
yango namai yaLiloba oyo ekabolaka námakambo yamokili.
89 Etelemaki ye likolo na ngomba na ntongo yango, azalaki
kotala engumba kitoko yango, etóndaki na makambo ya mikolo
wana, oyo akanisáká ata moke te makambo ya ndenge wana.
Yisalaele ezalaki kati na bofúluki na yango. Esalaki boyokani na
bikólo nyonso nzinga-nzinga na yango. Kitoko mingi mpenza,
basi bazalaki kolata kitoko mpenza, ná—ná mibali. Balingaki
bisengo mingi, kokende na masano ya kopota mbangu, masano
olympique, pe makambo ya ndenge na ndenge. Kokamwa te
ndenge miso na ye ekómaki mike; mpo na kitoko ya engumba
te, lokola touriste, oyo akómi na New York, to na Los Angeles,
oyo amoni basi oyo baláti bilamba pene na bolumbu, mibali oyo
bazali kosala makambomabé, pe masumu.
90 Eleki mwa mikolo, baninga na ngai moko bautaki mobembo
ya kolóbo mbisi, na nse na eteyelo moko ya Biblia, eteyelo
ya Biblia oyo eyebani mingi. Pe kuna, bilenge basi bazalaki
pembeni na nzela, na matíti, baláti pene na bolumbu, ná bilenge
mibali, ntango mosusu bayekoli ya eteyelo yango, bazalaki
komela masanga pe kobika na bizaleli ya mabé.
91 Sikawa, bizaleli ya ndenge wana epesaka mposa mingi na
ebelé na bato ya Ameriki oyo bamibengaka Baklisto. Ntango
babwákaka miso na Los Angeles, to, nasílá komona bango na
mpépo, ntango tokitaka na Los Angeles; bakómá naino kuna te
liboso; to naHollywood, to—to na Floride, ná ba-mínda na bango
ya pembe makasi likolo na—na ba-nzete ya mbíla. Oh, basopaka
lisusu poudre na zólo na bango, pe babongisaka bipakola-
pakola. Bazalaki…bakanisaki ete ezali eloko ya kitoko koleka
oyo nyonso basílá komona. Pe, emonaka bango bato babongisi
suki pe balati kitoko, kotambola na ba-balabala, bakómaka
na mposa ya kokende kuna pe komóna ndenge bakoki kolata
bilamba ekangaka nzoto, to kodenda wana bazali kotambola

na balabala. Bongo, bakanisaka ete yango nde ezali likambo ya
kitoko mingi.
92 Kasi miso epakólámá na Nzambe ya mosakoli yango
ekómaki mike te mpo na kitoko nyonso wana, lokola ba-
touriste, kasi ezalaki mpo na kobebisama ya bomoto, ya bato
babengamaki mpo na kopambolama na Nzambe. Miso na ye
etalaki kitoko nyonso wana te. Ekómaki mike te mpo na kitoko
wana. Ezalaki mpo na ko—ko—kozanga nsoni pe libebi ya bato
oyo babéngámáká kozala baponami ya Nzambe, kasi bakómaki
na bizaleli ya lolenge wana. Kokamwa te ete alobaki: “Nkosi
engulumi, nani akobánga te? Nzambe alobi, nani akozanga
kosakola?”
93 Amonaki libebi, kokweisama. Yango nde azalaki kotala. Na
ntango wana nde amonaki nyonso wana. Esepelisaki na yango
ye te. Esalaki ye mpasi na motema. Mpo na nini? Azalaki
mosakoli. Ayebaki makambo oyo Nzambe alakaki kopambola,
pe lipamboli nini, pe lolenge bato bazalaka ná mapamboli.
Pe zabolo abébisaki makambo, na eleko na ye, abongolaki
oyo lipamboli ya solo ezalaki, ekomaki ko—ko—kokweisama ya
bomoto; lipamboli oyo esengelaki komema miso pe mposa ya
bato oyo babongwani te na mokano pe nzela ya Nzambe, pe
lolenge ya bomoi ya Nzambe.
94 Ezali mpenza bongo lelo! Batei bazali kotelema na eteyelo,
kotala masumu pe libebi ya mokili oyo, bazali komona ndenge
bato bazali kosala pe kobika, na sima, bazali kopambola bango,
mpo bazali bato ya lingomba na bango, to ebongiseli, likambo
yango eleki mpenza lisosoli ya motema na ngai.
95 Ntango Nzambe alobi, sakólá! Soki Molimo na Nzambe
esimbi mosakoli ya solo ya Nzambe, akogánga ná Liloba.
Naboi kozala mopámeli, kasi nani akoki kofanda kimia? Nani
akondima kotala likambo ya boye, koloba ete azali mosali na
Klisto, pe kozánga kopámela yango? Etali ngai te makambo
ebongiseli ekoloba, to makambo lingomba ekoloba; yango wana
nazalaka moko na bango te. Bakobengana bino mbala moko.
Kasi Liloba na Nzambe ezali liboso na nyonso. Soki ozali
motindami, ozali na likambo ya koloba. Soki olobi likambomoko
kokesene na Liloba oyo, ozali motindami auti na Nzambe te;
ozali motindami ya bondeko ya ebongiseli to ya makanisi moko.
Kasimotindami yaNzambe azalaka na Liloba naNzambe.
96 Pe moninga na biso, na ntongo oyo, ndenge totalaki ye,
azalaki na Liloba na Nzambe, mpo azalaki mosakoli ya solo
ya Nkolo.
97 Sikawa, bakanisaki ete bazalaki na—na ndimbola na yango,
pe bamilobelaki: “Ee, ya solo, bótálamakambo tozali kosála.”
98 Sikawa, likambo ezali ete, tomoni ye kotelema wana, likolo
na ngomba, na ntongo oyo, kotala engumba na mosika. Aningisi
motó, atali; miso na ye ekómi mike. Azui loboko ya elamba

na ye pe apangwisi motoki na elongi na ye, pe putulú. Moi
makasi ya kongala ebeti ye na libandi. Mandefu na ye milai;
azali kosimba-simba yango. Amonaki kitoko yango te. Amonaki
masumu. Esepelisaki ye te. Esalaki ye mpasi.
99 Mpo na nini alobaki te: “Ngai, Moyisalaele, bótala ndenge
ekólo na ngai efúluki”? Ndenge nini akokaki koloba bongo, wana
azalaki mosakoli ya solo ya Nzambe, ayebaki mbano na yango,
pemakambo esengelaki kokómela likambo ya boye?
100 Totia ye likolo na ngomba lelo, pe ákitisa miso. Tika ete átala
Jeffersonville, bato oyo bamibengaka Baklisto. Tika ete átala
esika nyonso na Amerika mpo na koluka bato oyo bamibengaka
Baklisto. Miso na ye oyo epakólámá na Nzambe ekokóma lisusu
mike. Maboko na ye ekokangama na mandefu na ye. Mpo na
nini? Akomóna kitoko pe kofúluka te, oyo mokili ezali komona.
Azali komóna ko—kotangwa mosika na Nzambe. Azali komóna
kokweisama ya bomoto ya bato. Azali komóna ekólo kozonga
sima. Azali komóna kopolá kati na lingomba. Akosala lisusu nini
soki kokómisa miso na ye mike te, pe koyóka mposa makasi ya
kokóta kuna, boye akoki kopanza yango na biteni-biteni?
101 Bongo soki episkopo moko akutanaki na ye kuna, pe
alobaki: “Sikawa, ozali mosakoli na Yawe? Sikawa, tokoyebisa
yo makambo okoki koloba pe oyo okoki koloba te.” Bokanisi
ete alingaki koyoka? Bongo soki balobaki: “Bóya kokota na
ebongiseli na biso sikawa, pe tokosunga bino na campagne na
bino”? Bokanisi ete alingaki koyoka? Te. Nakoki kokanisa yango
te, kobima na moto ya ndenge wana. Te.
102 Atindamaki na Nzambe. Azalaki na ntina ya lisungi na
bango te. Azalaki na Liloba na Nzambe, epakweli ya Nzambe,
ntango ebongisami ya Nzambe. Ayáki na YANGO ELOBI
NKOLO. Hu-huh.Wana ndemosakoli ya solo. Asalakamobembo
ndenge wana. Asalaka mobembo na eloko mosusu te, bobele
YANGO ELOBI NKOLO.
103 Engumba kitoko boye ya Samalia, Yisalaele ya lolendo, bato
na mayele mingi boye, batei ná ba-nganganzambe na makambo
minene boye, balingaki nde koyamba mwa moto oyo ayebani
te? Ntango mosusu elobeli na ye ezalaki mabe mpenza. Autaki
na libota ya babólá na biliki. Atikaki ndako, abéngamaki na
Nzambe, akendéki na biliki mpo na koyekola Nzambe ná Liloba
na Ye, pe akómaki mosakoli. Yawe akómisaki ye yango kobanda
mbotama na ye.
104 Basakoli babotamaka bongo, bazalaka motindami ya eleko,
Nzambe, na boyebi na Ye makambo liboso, ayebaka eleko yango
pe Atiaka ntóma na Ye kunampo na kopámelamasumu.
105 Engumba ya kitoko wana ekokaki koyamba ye? Bokanisi
ete basi wana balingaki kotia matoi na maloba na ye? Bokanisi
ete ba-nganganzambe wana balingaki koyoka ye? Ee, te, misie.
Azalaki na mokanda ya etinda moko te kouta na ebongiseli

moko. Akokaki koloba te ete: “Bafalisai batindi ngai.” Akokaki
pe koloba te ete Basadukai batindaki ye. Azalaki na mikanda ya
etinda te. Azalaki na kálati ya lingomba kouta na lisanga moko
ya bato te. Azalaki na moto moko te ya kotinda liboso mpo na
kobongisa mayangani na ye. Esalamaki te été Bafalisai nyonso
básála mayangani ya bomoko pe—pe batéi bália bilei ya ntongo
esika moko, pe kosangisa makambo nyonso mpo na kobongisa
mayangani na ye, ata bayebaki ete azali koya. Bayebaki na bango
ye te. Azalaki na kálati ya lingomba te. Azalaki na mikanda ya
etinda te. Azalaki na mokanda moko te kolakisa ete atindami
na bato.
106 Kasi azalaki na YANGO ELOBI NKOLO. Yango nde nzela
ya mosakoli ya solo. Azalaki na YANGO ELOBI NKOLO. Soki
azalaki na YANGO ELOBI NKOLO, ekeseni mpenza mingi
na makanisi ya bato tozali na bango awa. Yango nde nyono
asengelaki na yango. Soki ayaki na nzela oyo, alingaki koya na
nkombo ya lingomba. Soki ayaki na nzela Oyo, ayaki na Nkombo
na Nkolo. Na bongo, mosakoli ya solo ayaka ntango nyonso na
nzela ya Nkombo na Nkolo. Ntango nyonso, ayaka na Nkombo
na Nkolo.
107 Sikawa, akokaki kolakisa ba-kálati ya lingomba te, kasi a—
azalaki na Liloba na Nzambe. Pe yango nde Nzambe atindaki
na bato. Sikawa, bato bamisalelaki bibongiseli. Bazalaki na
bitongá mike-mike ya ndenge na ndenge, yango nde bato
basalaki. Kasi Amosa azalaki na yango te. Azalaki bobele na
YANGOELOBINKOLO. Yango nde azalaki na yango.
108 Nakoki kokanisa ba-nganganzambe wana, na ntongo,
bautaki namwa, na ntongo ya sabata, bazalaki namwa liyangani
ya mabondeli, bongo na bongo, mwa liyangani ya komibulisa,
pe—pe bazalaki kozonga. Bazalaki kobeta mwa masolo na
ntina na moto monene Mose, oyo abikaki na ntango moko, pe
moto monene mosusu oyo abikaki na ntango mosusu. “Kasi,
oh, mikolo ya ndenge wana esílá koleka sikawa. Bino boyebi
mokonzi-ya-ekólo na biso ya sika, bokulaka na biso ya sika pe
nyonso tozali na yango,” bazalaki kolobela makambo ya ndenge
wana, pe kozonga na ba-ndako.
109 Kasi tálá moto moko ayei kuna, makambo yango etali ye te.
Ayei na YANGO ELOBI NKOLO. Bomoni? Yango nde nzela ya
mosakoli. Boyokani moko te, ayebaki eloko nini ezalaki liboso
na ye, ayebaki ete nyonso ekotelemela ye, ayebaki ete bakoboya
ye, ete bakoyamba ye te. Kasi ayaki naNkombo naNkolo.
110 Yesu ayebaki ete Kalvari ezalaki liboso na Ye, kasi Ayaki
na Nkombo na Nkolo. Bomoni? Yango nde nzela ya mosakoli
ya solo.
111 Azalaki na Liloba na Nkolo mpo na ekólo. Kasi Liloba
ya solo ya Nkolo, ekomaki mopaya mpo na bato yango. Kasi,
bakanisaki ete bazalaki na Yango. Nabanzi ete ezali kokota na

bozindo. Bakanisaki ete bazalaki mpenza basantu pe basambeli,
kasi Liloba na Nzambe ya solosolo, bayebaki yango te ata
moke te.
112 Ezali pe bongo lelo. Liloba ya Nzambe ya solo, oyo etalisami
polele, ba-Pantekotiste mingi bayebi yango te. Ndimbola ya
solosolo ya Liloba, minioko pe bilakeli mabe ya solosolo,
mapamboli ya solosolo ya Nzambe, eyebani mpenza te na bato
mingi oyo bamibengaka bato ya lingomba ya bosantu, Baklisto.
Bayebi na bango yango te. Bayebi yango te. Lobélá bango Yango.
“Toyóká naino likambo ya boye te.” Nzokande, bibongiseli na
bango ezali kokóla pe kofúluka, bandimi bazali ntango nyonso
kokóma mingi koleka pe mingi koleka, pe bibongiseli mingi
koleka ezali kobakisamambula na mbula.
113 Bakanisaki ete eloko nyonso oyo ekokómela bango
esengelaki kouta bobele na bitónga na bango moko. Na bosóló,
bayambaki ye te. Bakosálá pe bongo lelo. Basílákí kobosana
ntango molai ete “Nzambe azalaki na makoki, longwa na
mabanga oyo, ya kotelemisa basakoli ya solo mpo na Nzambe.”
Nzambe azali na makoki, longwa na bato ya zámbá. Azali
na makoki, longwa na mabanga oyo, ya kotelemisa bato oyo
bakozua ngámbo ya Liloba na Ye, pe bakosakola Solo na
Nkombo na Ye. “Kotia epasola na mosisa ya nzete.” Kotika
biteni kokweya. Ezali na ntina te soki azali na boyókani to
azangi boyókani. Kasi yango nde nzela yamosakoli ya solo.
114 Bato mosusu bakanisaka ete ezalaka pete mpo na ye. Bayebi
te likambo bazali koloba. Bamemaki ye na engumba likolo na
likálo oyo ebéndami na ba-mpunda pe ebongisami malamu te,
pe ba-nganganzambe mikonzi batelemi wana, ná bikoti ya milai
na mitó na bango, mpo na kogúmbamela ye: “Moto na lokumu
Dokotolo Songolo-Mpakala azali koya.” Oyo wana elingaki
kozala mabongisi ya bibongiseli.
115 Lokola ntango Mokonzi ya bato nyonso ayaki, Ayaki lokola,
Ayaki na nzela ya eliélo ya bibwele, eliélo ya ba-ngombe. Ayaki
ata moke te na lokúmú pe nkembo, kasi Ayaki na komikitisa
ya Bebé oyo abótami na eliélo ya ba-ngombe. Amosa ayaki
te…Liloba na Nkolo; mpo azalaki Liloba na Nkolo. Liloba na
Nzambe nyonso, ezali moto te; ezali Nzambe.

Yesu alobaki: “Ezali Ngai te oyo asalaka bikamwa te.”

Balobaki: “OzaliMoto, Ozali komikómisaNzambe.”
116 Alobaki: “Na bongo, soki Nazali kosal misala na Nzambe te,
bóndimela Ngai te. Kasi soki misala ezali komilobela, bóndimela
misala, soki boboi kondimela Ngai.”
117 Amosa azalaki Liloba na Nzambe oyo ezalaki kotambola na
nzela. Akotaki, kozanga bokóndé, pe kozanga elateli ya mokili.
Ayaki na nguya ya Molimo.

118 Liloba na Nzambe eyaka nde bongo. Na endimeli ya
ebongiseli te, na likambo moko lokola mwasi na eteyelo te; kasi
Eyaka na nguya yaMolimo, mpo na kotalisa Nzambe na ekólo pe
liboso na bato. Ezali na bokesene. Ekesenimingimpenza!
119 Sikawa, likambo yango mpenza, babosanaki yango ntango
molai, ete longwa na mabanga, Nzambe akoki kotelemisa
basakoli ya solo. Basengelaki te…Ebongiseli na bango
esengelaki kotelemisa mosakoli ya solo te, mpo ntango mosusu
ekokaki kosala yango te. Mpamba te, soki ésalemaka, alingaki
kozala mosakoli ya ebongiseli.
120 Kasi, Nzambe nde atelemisaka! Nzambe azuaka eloko Ye
alingi. Na momesano, Azuaka eloko mpamba mpo na kosala
mosala na Ye; kotalisa ete Ezali Nzambe. Soki moto avímbi na
loléndo, pe akanisi ete azali eloko moko, na bongo, Nzambe
akoki kosalela ye te, mpo atóndi mpenza na yemoko.
121 Yango nde likambo na lingomba ya Baklisto lelo. Bazali
kokanisa ete bazali eloko moko. Biblia elobi: “Ntango moto
akanisi ete ayebi likambo, ayebi eloko moko te na oyo asengeli
koyeba.” Lelo mbéba ezali ete, totóndi mpenza na loléndo,
totóndi mpenza na bokosi, totóndi mpenza mayele ya kelasi,
totóndi mpenza na lolenge ya kosambela, kasi toyebi eloko moko
te likolo na kobikisama yaLiloba naNzambe. Yango nde ngámbo
na yango ya mawa. Iyo.
122 Basíláki kobosana ete: “Longwa na mabanga oyo, Nzambe
akokaki kotelemisa bana mpo na Abalayama, to kotelemisa
basakoli ya solo ya Liloba.”
123 Esengeli na bango te kouta na eteyelo moko. Nzambe
atángisaka bango. Esengeli na bango te kozala na ba-diplóme
minei ya université. Esengeli na bango te kozala ba-Licencié
na Lettre, pe—pe kozala na ba-Doctorat, pe bongo na bongo.
Esengeli na bango kozala na yango te. Nzambe azuaka eloko
nyonso oyo Alingi, mpo na kotia Liloba na Ye kati na yango.
Asalaka yango ndenge nini? Amonisaka Yango pe atalisaka
Yango polele.
124 Bayebaki te na eteyelo ya likindo nini oyo Yesu atángaki.
Ata na moko te. “Atángáki na eteyelo nini?” Ata moko te.
Kasi Azalaki na nini? Azalaki na Nzambe, pe Azalaki Liloba.
Bakokaki kotalisa ata eteyelo moko te.
125 Pe Nzambe naino abimísá moto moko longwa na eteyelo te.
Bóluka na histoire soki bokomona esika Asálá yango. Ezali te.
Azuaka moto oyo auti esika mosusu, oyo azali na eloko moko te,
elikia moko te mpo na yango. Na sima, Amemi ye pe Atii Liloba
na Ye kati na ye, pe Amitalisi. Yango nde likambo Azalaki kosala
awa, kati na Amosa. Malamu.
126 Sikawa, Liloba ya Amosa etatolamaki na Nzambe, na eleko
wana, na mikolo na bango moko. Kotatol-…Nzambe atatolaki

ete Liloba ya Amosa ezalaki, ete azalaki, azalaki na Liloba
na Yawe.
127 Pe soki ayei epai na biso sikawa, sika-sikawa, bokanisi
ete ekólo na biso ná bato na biso bakoyamba moto ya
bongo? [Losambo balobi: “Te.”—N.D.E.] Bokanisi ete ba-
Batiste bakoyamba Amos? [“Te.”] Ba-Metodiste? [“Te.”] Ba-
Presbiterien? [“Te.”] Ba-Pantekotiste? [“Te.”] Ba-katoliko?
[“Te.”] Te, misie. Te. Na bosóló, akoyambama te.
128 Tómema ye mwa moke pe tókómisa ye awa, mwa moke, pe
tótala soki bakoyamba ye tó te. Tótala naino soki akokaki…soki
mangomba na biso ekoyamba ye lelo tó te.
129 Likambo ya liboso akosala, akoyókana na ebongiseli moko
te, mpo ekeseni na Liloba. Iyo, misie. Akokweisa mimesano
na biso nyonso. Ezali solo. Malakisi nyonso, bindimeli nyonso,
bibongiseli nyonso, akokweisa yango nyonso.

Nazali kokanisa, namonaka bayángeli mosusu ya ba-
Pantekotiste oyo balobaka: “Ee, nkembo na Nzambe! Soki ye…
Ee, tolingi koyambamotowana na engumba na biso te.”
130 Bongo, bokanisi ete ba-Presbiterien ná ba-Batiste bakosala
nini? “Ee, moínga wana, tolingi ye te na etúká na biso mobimba.
Azali bobele mo—moto ya libóma.” Bakokoma mokanda mpo na
kotia ye na boloko, soki bakokoka, mpo bámona ye lisusu te ba-
balabala.
131 Kasi bokanisi ete bokoki kokanga ye kuna? Oh, te. Bokoki
kotia Liloba na Nzambe na bolókó te. Te, te. Ekobima ata
ndenge nini. Bibende ya boloko efungwamaki na butu moko,
ntango bamekaki kokanga Yango na bolókó. Pole moko ekotaki
pe ekangolaki ye.
132 Te, na bosóló, a—akondima ata moke te lolenge na biso
ya kosala. Malamu. Akobanda kosala nini? Kobuka yango nye.
Mpo na nini? Azali mosali na Nzambe. Akokende sémba na
Moboko, mpo na kobanda mayangani na ye, akozonga kuna
mbala moko, mpo na kobuka bindemeli yango nyonso, pe
akozonga na Moboko. Moboko ezali nini? Likolo na Liloba na
Nzambe. Malamu. “Likolo pe nse ekoleka, kasi Maloba na Ngai
ekoleka te.” Na yango, akobuka bibongiseli nyonso, bindimeli
nyonso, malakisi nyonso, akotia yango libanda pe pembeni, pe
akogángela yango makasi Libela.
133 Bokanisi ete ba-Pantekotiste bakoyamba ye? Te, misie. Ba-
Batiste? Ba-Presbiterien? Te, misie. Ba-Nazareen? Ba-Pèlerin de
la Sainteté? Bakoyina ye. Na bosóló. Bokanisi ete bakokende
kokutana na ye na—na mótuka ya ntálo mingi, mpo na
komema ye na engumba? Bakobondela ete moi étumba ye kuna.
Bakotia bipekiselo, mpo na kopekisa ye kokota na engumba.
Ee, mayangani ya batei ekosalema lisusu mingi, na engumba
mobimba, koleka oyo bosilá komona na bomoi na bino. “Moto ya
libómá wana ákota na engumba oyo te.”

134 Kasi, ata bongo, azalaki na YANGO ELOBI NKOLO.
Bomoni? Yango nde nzela ya mosakoli ya solo. Ye atiolamaki.
Na bosóló. Akendeki sémba na Moboko, mpo na mayangani na
ye. Asengelaki na ye te. Alobaki te ete: “Sikawa, nalingi été
bino ba-Metodiste nyonso, bóyá sikawa kosunga ngai. Nasengeli
na bino, ba-Batiste. Nasengeli na bino nyonso bozali awa. Bino
nyonso, ba-Pantekotiste, bolobaka ete bino nde etongá ya suka
oyo Nzambe akobenga, nalingi ete bino nyonso bóyélá ngai, pe
nalingi ete bósunga mayangani na ngai.”
135 “Obátisaka ndenge nini? Elembo mpenza ya Molimo
Mosantu ezali nini?” Mituna yango, bakobamba ye yango na
elongi. Pe ntango akozonga ná Solo ya Biblia, bakoboya ye.
Kasi yango nde nzela ya mosakoli ya solo. Asengeli kokutana na
makambo nyonso wana. Bomoni? Na bosóló.
136 Tokoyamba ye te. Te, misie. Ya biso—ya biso…Tokondima
ata moke te. Tokondima mayangani na ye ata moke te na—na
ekólo na biso. Te, ata moke te. Ee, toyambaki ye te. Te, misie.
Kasi ayaki pe azongisaki Lingomba na Liloba, mpo Yango ezali
moboko. “Moto nyonso oyo akotia moboko mosusu, ezali zelo
ya kozindisa. Bobele likolo na Moboko oyo, Nzambe atongi
Lingomba na Ye, likolo naMalakisi ya bantóma.”
137 Ndenge nazalaki koloba mokolo mosusu; moto moko azalaki
kolobela e—epóngelo, pe atángaki nkómbó ya bato mingi,
ndakisa Santu Francis pe Santu Cecile, ete abondelaka mpo na
bato, mpo na kobimisa bango na epóngelo, pe apesakamakoki ya
ndenge wana. Makoki yango ezali kati naMakomi te. Bato yango
bazali na makoki te. Bantóma bazalaki na makoki ya Makomi.
Pe, mpo na ngai, soki ekeseni na bango, ezali lokuta.
138 Nandimaka mpenza epóngelo, kasi nandimaka ete ezali
sika-sikawa. Bozali kopetola milimo na bino mpenza. Epóngelo
elakisi “kopetola”. Ntango omoni ete osali likambo moko ya
mabe, kende kopetola yango pe kobimisa yango, na nzela ya
koyambola, kolela, kokila pe kobondela.
139 Moto moko asekaki ata ngai, ntango Nkolo ayaki awa, eleki
ntango molai te pe apesaki ngai emononeli. Nazalaki ntango
nyonso na mposa ya koyeba likambo ya kokanga nyoka yango
singa. Nazalaki ntango nyonso komituna ekosalema ndenge nini.
Nasengelaki kotia litámbe yango ndengewana. Nzokande, yango
ezalaki likambo nazalaki na mposa na yango, bomoi na ngai
mobimba. Na bongo, nabandaki kokila pe kobondela. Balobaki:
“Mpo na nini ozali kosala bongo?”
140 Nalobaki: “Kuna, Alobaki ete nazalaki mpenza sembo te.”
Sima na Ye koya, bongo, nalingaki komipetola. Kozela kino
mokolo ya liwa te, mpo sángó moko áluka kopetola bino.
Bópetola milimo na bino!
141 Kasi, bomoni, balongolaki yango na Liloba oyo ezali na
makoki, pe bapesi yango na maboko ya biyambweli ya bato, mpo

na kokótisa mbongo na lingomba, mpo été, batálaka makambo
ya mokili, lingomba ya mokili, ba-nguya minene na mokili, ba-
nguya ya politíki. Kasi Nzambe atálaka Liloba na Ye. Pe liloba
nyonso oyo ekeseni na Liloba na Nzambe ezali lokuta. Mpo na
ngai, ezali Liloba, to elokomoko te. Iyo, misie. Iyo, misie.
142 Akendeki mbala moko na Moboko. Abukaki makambo
yango na biteni. Asengelaki kosala bongo. Soki Amosa azalaki
awa lelo, akokaki kosala eloko mosusu te. Akokaki kosala
eloko mosusu te, mpo, bomikanisela, azali mosakoli ya solo
ya Nzambe, oyo Liloba eyaka epai na ye. Akokaki kosala
eloko mosusu te, bobele kozonga na Liloba. Ata soki ba-
Pantekotiste nyonso ya ekólo basanganaki zonga-zonga na ye,
koloba: “Misie Amosa, biso tondimi ete ozali mosakoli, kasi osili
kobima libanda na Liloba. Tolingi kosembola yo.” Akangamaki
na Liloba. Azalaki na eloko mosusu ya kosala te, mpo azali
mosakoli. Azalaki na ntina ya koyokana na bango te. Azalaki
na Nsango ya kopesa. “Pe bato nyonso oyo Tata apésáki Ngai,
bakoya epai naNgai.” Akoteya Liloba, pe akoteya Yangompenza
ndenge Ezali na Biblia, yangowana toboyaki ye. Ezali solo.
143 Ata Ezalaki nini, Liloba na Nzambe eyaka na basakoli,
ndimbola na bango ya Liloba, ndimbola ya solo.
144 Ntango nyonso Yisalaele ezalaki kobima na molongó,
Nzambe azalaki kotindela bango mosakoli ná bilembo pe
bikamwa, mpo na kolimbola Liloba yango. Pe azalaki koyeba
yango ndenge nini? Alobáki: “Soki mosakoli yango alobi, pe
ekokisami, bongo ezali ya solo.” Azalaki kotatola basakoli na Ye,
ete bazalaki na solo.
145 Yesu alobaki: “Ye oyo akondimela Ngai, misala mizali Ngai
kosala, ye pe akosala yango. Na yango nde bokoyeba. Bilembo
oyo ekolanda baoyo bakondima.”
146 Ndenge nini bakoki koloba été azali mosakoli ya Nkolo,
pe aboya Liloba mpenza ya Nzambe? Ndenge nini moto akoki
kobatisa na Nkombo ya “Tata, Mwana pe Molimo Mosantu”, na
bibiangelo wana, pe koboya Nkombo mpenza ya Yesu Klisto, na
ntango oyo ezali ata na eteni moko te ya Makomi kati na Biblia
mpo na kondimisa makanisi na bango? Ntango mosusu nazali
koloba makasi pe kopámela, kasi ntango ekoki mpo na kokóma
bongo. Ezali Solo.
147 Ndenge nini bato bakoki komibenga Baklisto lelo, wana
bazali komikotisa na makambo nyonso; basi bazali kokata
suki, kolata ba-kupé, komela makaya, kokende na ba-cinema,
kotala ba-filme ya ndenge na ndenge, pe kobika mabe? Bóloba
na ngai te ezali Molimo Mosantu? [Losambo balobi: “Te.”—
N.D.E.] Bómeka atamoke te kolobela ngai yango. Bino, bopesaka
Nzambe mpasi na libumu na Ye, soki likambo ya ndenge wana
ekokaki kosalema. Iyo. Nandimi mpenza ete bozali kososola.

Komibenga ndenge wana, ndenge nini likambo ya bongo ekoki
kosalema? “Bakobana nambuma na bango.”
148 Akogángela pe kokweisa mwasi nyonso oyo akati suki.
Ndenge nini akokaki kosala eloko mosusu? Azali mosakoli. Pe
yango ezali Liloba. Akoloba: “Bino ba-Jezabele!” Akozala na
makambo makasi liboso na bango. Mpo na nini? Azali mosakoli.
Asengelaki kokangama na Liloba. Ezali solo. Bokanisi ete basi
yango bakotika? Te, misie. Bakoloba: “Alekisi ndelo. Azali mabe
lokola Polo ya kala azalaki, na Biblia, moyini ya basi.”
149 “Bino, etongá ya bakósi oyo, Baklisto ya maloba. Ata bomeki
kobika lokola basantu ndenge nini, ezali ata na ntina moko te.
Ntango nyonso oyo ozali koboya Liloba na Nzambe pe ozali
komikokisa na Yango te, ozali mosumuki, mozangi kondima,”
akoloba bongo. Alingi te…Kotia, atiaki epasola sémba na
mosisa ya nzete. Atiaki moto moko pembeni te. Azali mosakoli,
pe yango nde nzela ya mosakoli ya solo. Bakangamaka na
Liloba yango, ata ezali nani. Soki ezali mama to papa na
bango mpenza; ezali na bokesene moko te. Yesu asalaki yango.
Abengaki ye ata moke te mama; azalaki yango te. Ye azalaki
Nzambe. Nzambe azalaka na mama te. Soki bongo, nani azali
tata na Ye? Hmm, hmm.
150 Agángelaki pe akokweisaki bango. Akweisaki bibongiseli
nyonso, mpo ata moko na bango te etongami likolo na Liloba.
Namoni ata moko na bango te. Kaka ntango bakómi ebongiseli,
mbala moko batelemeli Liloba. Na bongo, ndenge nini …
mosakoli akoki kopambola eloko oyo Liloba ekweisi? Ata bongo,
ata aboi kosala yango, kozokisa ndeko na ye, kasi asengeli kaka
kosala yango mpo azali mosakoli. Azali etaliseli ya Liloba ya
solo ya Nzambe, pe abimaka libanda na Yango te, ekosalema
ata moke te; lilako sima na lilako, pe molongo sima na molongo.
Bomoni likambo nalingi koloba?Nzela yamosakoli ya solo.
151 Bato boni balobaka: “Nkolo, nakosepela soki Okomisi ngai
mosakoli”? Asalaka bongo te. Te. Asalaka bongo te.
152 Akokweisa bizaleli nyonso mabe ya mangomba, baféti
ya lisano ya loto ná makambo nyonso oyo basalaka, kobéta
bakálati, komela súpu na mpokwa. Akokweisa yango nyonso.
Akogángela yangompo ézonga esika eútá na lífelo.
153 Bokanisi ete bokoyamba ye? Te. Lingomba ya lelo ekoyamba
ye te. Ba-Pantekotiste bakoyamba ye? Ee, akokota kuna, koloba:
“Bino ba-Jezabele oyo bakátá suki, boyebi te nini YANGO
ELOBI NKOLO elingi koloba? Bobimaka libanda na mwa
bilamba oyo ekangi loposo, boyebi te ete bokweisami na kosala
ekobo mikolo nyonso ná mibali nkama na nkama?” Yango nde
makambo akoloba.
154 Bokoloba: “Ee, mobange ya mpamba wana! Mobange wana
ya suki pembe ná libandi, bólongola ye na eteyelo wana. Bino,
likita ya bayángelimisolo, basungi, bóbimisa ye libanda awa.”

155 “Ee, bino bakósi, bato na mawa oyo.” Solo. Amosa akolobela
yango polele. Bongo bokomilobela: “Tozali…Tozali bato ya
etonga oyo. Tozali bato ya etonga oyo kuna.” Bozali bato ya
zabolo, tata na bino, mpo ye nde aboyaka Liloba.
156 Okoloba: “Nalobaki minoko na sika.” Na sima okati suki?
“Nkembo na Nzambe! Aleluya!” Kasi Biblia elobi: “Ezali—ezali
malamu te—malamu te, mpo namwasi kobóndela ná suki bakátá
ndenge wana.” Na sima ozali komibenga Moklisto. Nsóni na yo.
Mibenda esikamoko na litúmu, bongisa bomoi na yo náNzambe.
157 Olati mwa bilamba wana ya mikuse, pe okei komitanda na
libanda, na ntango oyo oyebi malamu mpenza ete ozali kosala
ekobo ná mibali mokama, mikolo nyonso. Alobaki, Yesu moto
alobaki bongo: “Moto nyonso akotala mwasi mpo na kolula ye
asali na ye ekobo.” Mwasi moto amitalisaki, pe osalaki yango na
ya yo…
158 Wana, bino, bosíli kokufa na makambo ya mokili. Bosíli
kosekwa longwa na yango, ndenge nalobaki na ebandeli.
“Okobóngola motó na yo na nsóni. Miso na yo ekokóma mike
liboso na lisumu ya nsómo boye, esika ya kotala basi mpo
na kolula bango. Bino mibali oyo bosalaka bongo, pe bozali
komibenga Baklisto.” Yango nde akoyebisa bino. Nazali komeka
kozua Maloba na ye na ntongo oyo. Ekozala Maloba na ye. Mpo,
ye, bomikanisela, azali mosakoli ya solo. Asengelaki kokangama
na Liloba wana. Iyo. Ngai, nazali bobele kozongela Maloba na
ye. Esili. Mpo, soki boyei na ye, azali Liloba. Na bongo, Liloba
Yango moko, yango oyo. Ntango mosusu bomoni moto yango te,
kasi bozali na Liloba na ye,mpo azalaki na Liloba naNkolo.
159 Akokweisa malakisi nyonso ya bato, lokola libatisi “na
nkombo na Tata, Mwana, MolimoMosantu.” Akobwaka likambo
yango sémba mpo élímwa Libela. Akokweisa yango, kino ata
nsolo na yango ekotikala te. Iyo, misie.
160 Bato boni kati na bino, bato boni awa na losambo na ntongo
oyo bakoyamba ye, na makambo yango?
161 Na bongo, bango, bato oyo ya Nkombo na Yesu, ba—
bakoloba: “Oh, tokoyamba ye na makambo yango.” Na sima,
ebongiseli na bino, akogángela bino mpo na yango. Ezali solo.
Basi na bino oyo bakátá suki, ná bino baoyo bopesaka yango
nzela. Ezali solo. Mibali na bino, lolenge basalaka pe bizaleli na
bango. Ya solo.
162 Batomingi balobaka: “Ezalimalamukozalamosakoli.” Ezali
bongo, soki obelemi mpo na kosundola makambo nyonso ya
mokili mpo na kokangama naNzambe ná Liloba na Ye.
163 Te, tokoyamba ye ata moke te, bibongiseli na biso ya lelo. Na
bosóló te, tokozala na likambo ya kosala na ye te.
164 Boyoka ndenge akweisaki yango. Alobaki: “Bobele Nzambe,
oyo bolobaka ete bondimeli, Akoboma bino.” Bokosala na yango

nini? Nzambe mpenza, oyo ba-Pantekotiste bandimeli, mpo
na misala ya mbindo mpenza ná makambo oyo basalaka pe
bapesaka nzela na yango, Nzambe yango mpenza akosambisa
bibongiseli wana. Ezali solo. Ezali mpenza yango nde Amosa
ayebisaki bango.
165 “Oh,” balobaki, “tozali na Abalayama. Tozali na—tozali na
oyo. Tozali na mibeko. Tozali na ba-nganganzambe. Tozali na
basakoli.”
166 Oh, ndeko, miso yango ekómaki mike ntango atalaki bango,
pe agángaki mpo na kokotisa Liloba yango kati na bango. Iyo,
misie. Ya solo. Bayambaki ye te. Te, misie. Alobaki: “Malakisi na
bino ya bato, ekoboma bango.” Yango nde akoyebisa bino lelo.
Akoloba ndenge alobaki eleko wana. Alobaki: “Bobele Nzambe
oyo bozali kotongela ba-losambo, ntango mosusu ya ba-dollar
milió na milió, bisika ya bule oyo bozali kotongela Yawe, oyo
bolobaka ete bolingi, bobele Nzambe yango akoboma bino, mpo
bozali koboya Liloba na Ye.”
167 Ezali pe ndenge moko lelo! Bobele Nzambe oyo Amerika
elobaka ete esalelaka, akosambisa ekólo oyo pe akobebisa yango.
Nakanisi ete ezali kokita mpenza na bozindo kino bokoki ata
moke te komitangola na yango. Bobele Ye oyo bolobaka ete
bolingi, ná biyambweli na bino moko ya bato, ná bomoi ya
mbindo pe kokweya oyo ezali kati na bino, mosika na Liloba
na Nzambe, Akoboma bino mokolo moko. Ezali YANGO ELOBI
NKOLO. Elokomosusu etikali te mpo na bango.
168 Bómikokanisa na Liloba! Bazali koteya bango Nsango-
malamu; kokende na ekólo mobimba; koyebisa bango Solo. Batei
bazali koswana pe kotia makelélé, kosala bisalela. Bato bazali
kokweisa yango. Bibongiseli ezali kobengana bino. Basi bazali
koningisa motó, pe baboyi kotika suki na bango kokóla, kaka
mpamba. Bazali kolata bilamba ya ndenge wana, mbula na
mbula. Ezali lokola kosopa mai na mokongo ya libata. “Bongo
bozali koloba ete bolingi Nzambe?”
169 Alobaki, Yesu alobaki: “Bozui mimesano na bino pe bosali
ete Mibeko ya Nzambe ézanga nguya.”
170 Yango nde nzela ya mosakoli ya solo. Bomoni? Ezali nzela ya
pete te. Ezali likambo bato nyonso bakaniselaka te.
171 Kopumbwa-pumbwa pe kogánga, bato nyonso bazali
kosimba-simba yo na lipeka, bongo ezali elembo ete ozali
mosakoli ya solo te. Ezali mpenza moko na bilembo kotalisa ete
ozali na eloko oyo ozali kolobela te.
172 Mokolo nini basimbaki-simbaki ye na mokongo, bobele soki
ezalaki mpo na litomba na bango, boye te? Nini? Alingaki
kobaluka pe kokweisa bango. Ya solo. Bakokaki kosimba-
simba Amosa na mokongo te. Bakokaki kosimba-simba Eliya na
mokongo te. Apesaki nzela na makambo ya bongo te. Te, misie.
Ayebisaki bango Solo ya Nzambe. Pe soki Lola ezali monene

mingi, pe ezali esika tozali kokende, na bongo, soki tokoki kotósa
makambo mike-mike te, ndenge nini tokotósa Molimo Kuna?
Tosengeli komikokanisa na Liloba. Yango nde nzela ya mosakoli
ya solo. Ata ezali kopasola ye motema mpo na koloba Yango,
iyo, asengeli kopasola ekólo na biteni, ná Yango. Ezali solo. Kasi
yango nde nzela.
173 Agángelaki yango. Oh! la la! Boyebi likambo alobaki na
bango? “Mobulu,” soki botali awa, alobaki, “ezali kati na
bokulaka na bino te, ezali kati na bino.” Yango nde alobaki. Iyo.
“Mobulu kati na lingomba, bosantu na bino ya libanda, yango
nde eboti mobulu.”
174 Ntina oyo communisme ezali kokota na ekólo lelo, ezali
mpo na communisme te. Ezali mpo na lingomba. Ezali mpo na
bato. Lelo bazali komibenga Baklisto. Bazali koyemba lokola
Banje. Babongisaka mingongo kitoko, pe bazali na ntóki ya
maloba, lokola bakóló-na-Banje; kasi bazangi kondima Liloba
na Nzambe, lokola ba-zábolo. Ezali solo. Bazali koyemba lokola
bakóló-na-Banje, kolata lokola nayebi-te-nini, kasi bazali
koboya Liloba na Nzambe.
175 Moto, motei na eteyelo, oyo atelemi wana pe abengami
Molakisi, Reverend, soki otuni ye: “Biblia elobeli libatisi na
‘Nkombo na Nkolo Yesu Klisto,’ to, ‘Tata, Mwana pe Molimo
Mosantu’?” Akoseka yo mpenza pe akopona “Tata, Mwana pe
MolimoMosantu.” Bongo, omibengimwana naNzambe?
176 Basi, ata bayebi ete Biblia ekweisi bango mpo na kosala
makambo mosusu, kokata suki na bango, kobika lokola mokili,
kolata bilamba ya nsóni pe makambo ya ndenge wana, kasi
bazali kokoba kosala yango, ata bongo; pe bazali koloba minoko
na sika, kopumbwa-pumbwa, kogánga, kozala na ba-moziki
ya bamama, pe lisangá ya kotonga bilamba, pe batindaka ba-
missionaire na elanga. Ekómi kolumba nsolo mabe na miso
ya Nzambe. Pe, YANGO ELOBI NKOLO, Akobebisa yango na
mobimba. Akosala yango.
177 Ezali likambo ya pete te, kasi yango nde nzela yamosakoli ya
solo. Akogánga mpo na koloba Yango kuna, pe akoloba Yango,
ata Ésali mpasi to te.
178 Yoane azalaki mosakoli ya solo. Alobaki: “Epasola etiami na
mosisa ya nzete.” Yango nde nzela na bango. Ya solo.
179 Likambo ezali kati na mwasi. Koyemba lokola Banje,
kobina lokola ba-zábolo, awa, mabína, bizaleli mabe, masano ya
kálati, masano ya kopota-mbangu. Ba-Pantekotiste bakendeke
na bisika ya biyenga, batóndisaka ba-cinema. Bisika nyonso, ba-
teátre ya ndenge nyonso to makambomosusu nyonso, bakendeke
kuna, bopoti mbangu pe nyonso mosusu, pe bamibengaka
Baklisto, bakendeke kuna, bagángaka, balobakaminoko na sika,
pe basukolaka makaká pe baliaka elambo.

180 Ee, ezali—ezali: “Ndenge mbwa ezongelaka bisanza na
yango,” mosakoli alobaki, “bango pe bazali bongo.” Soki
likambo yango ezalaki ya mokili pe esengelaki kobwakama
libanda na yo, mpo na nini ozongeli yango lisusu? Malamu.
Libanda na balabala, kobuka loketo, babengaka yango, rock-
and-roll, kokata suki, kolata ba-kupé. Oh! la la! Bazali
komibenga Baklisto. Bokoki…Te, ezali malamu koloba yango
te.
181 Yango wana nakweisaka bango. Soki nasengeli kokangama
na Liloba oyo, soki Liloba oyo eyei epai na ngai, nakokangama
na Liloba oyo. Yango nde eyei epai na ngai, Liloba. Kokweisa
yango!
182 Balobaka ete bakambami na Molimo Mosantu, pe bazali
kosalamakambo ya boye. Bokoki kondimamwasi oyo akambami
naMolimoMosantu kotika bákata suki na ye, ntango oyoMolimo
Mosantu mpenza azali kokweisa yango? Na bongo, Molimo
Mosantu azaliMoto ya ndenge nini? Bokoki kondima yango?
183 Bokoki kondima motei kotelema na eteyelo, pe moto moko
abeti ntembe na ye mpo na kolakisa ye esika moko oyo moto
azuaki libatisi na bibiangelo ya “Tata, Mwana pe Molimo
Mosantu,” pe áseka ye mpenza pe ábenga ye molekisi-ndelo,
mpo apesi libatisi na Nkombo na Yesu Klisto, bongo áloba ete
akambami na Molimo, pe áloba ete azali na Molimo Mosantu?
Molimo Mosantu akoki nde kowangana Liloba na Ye moko? Te,
misie. Te. Bomoni? Nabanzi ete bososoli yango.
184 Nayebi te ntango boni etikali. Kopasuka ya sima ekoki
kokomela ngai. Kasi, liboso ésalema, nakokangama bobele na
Liloba. Ntango nakokutana na bino kuna na Kosambisama,
nakotelema ngwi na Liloba wana. Yango nde ngai nandimaka
ete ezali Solo.
185 Te, bokoki kosala makambo ya ndenge wana te, soki bozali
na Molimo Mosantu. Mokolo moko nakendeki kotala mwasi ya
motei moko, azalaki wana, alataki elamba moko, ezalaki nsómo
na kotala.

Bokoloba: “Ozali na ndingisa moko te.”
186 Nazali na ndingisa. Ezali Liloba. Teya Yango na mobimba.
Botikakamakambowana pembeni, bateimingi ya bibángábanga
lokola basi, mpo bazangi mpik-…Kútu, ntango mosusu
bobéngámá ata mpo na koteya te. Iyo. Kasi mosali ya solo ya
Nzambe akokangama ngwi na Liloba yango. Ya solo.
187 Mwasi ya motei yango afandaki wana, elamba ekangi ye
nzoto, ná biloko ya matoi ya milai, apakoli-pakoli, suki bakátá
mikuse. Nzokande Nzambe akweisi yango na mobimba, lokola
eloko yambindo. Na sima olobi ete ozali naMolimoMosantu?
188 Eleki ntango molai te, nazalaki koteya awa na Phoenix,
likambo moko ya ndenge wana, pe mwasi ya motei afandaki

pembeni na eteyelo, ná suki bakátá lokola mobali pe elíngámá,
pe alataki robe moko, akokaki ata kobomba jupon na ye te.
Ekokaki kokita na nse ya mabólongo te. Pene na centimetre
zomi to zomi na mibale likolo na mabólongo na ye, afandaki
kuna; azalaki kopumbwa-pumbwa, ntango azalaki koyembisa.
Nagángelaki yango na makasi na ngai nyonso. Na ntembe te,
akobengisa ngai lisusu te. Nazali kolikia yango te. Kasi ayebi
malamu ná mabe. Ntango nakotelema na Esambiselo, ekozala
lisusu namaboko na ngai te. Bongo ókende koloba…
189 Moto, oyo abengami molakisi, nalobi te ete azali yango te,
alobaki likambo moko mokolo mosusu, liboso na baninga na
ngai, na engumba moko, epai nakendeki. Boyebi ndeko yango.
Ndeko yango ayaki. Alobaki, ee, alobaki: “Ndeko Branham
ayaki awa mokolo moko.” Na engumba moko kuna na Westi. Pe
moto yango alobaki: “Oh, Ndeko Branham azali moto malamu.”
Bomoni? Amipekisaki kolobela ezaleli na ngai. Alobaki: “Ndeko
Branham, kasi bóyókaka ba-bande na ye te, mpo ekopesa bino
mobulu.”
190 Pe esalemaki ete moko na baninga na ngai azalaki kuna,
alobaki: “Zela naino, misie! Ngai nazalaki na mobulu liboso na
ngai koyoka ba-bande yango.” Iyo. Bokeseni nde yango wana.
“Nakokaki kososola te ndenge nini Nzambe ya bule akokaki
kopesa nzela na makambo ya ndenge wana, ndenge bino nyonso
bosalaka.” Iyo.
191 Bobele moto yango, azalaki elongo na moto mosusu, azalaki
esika moko, eleki ntango molai te, alobaki: “Ndeko Branham
azali mosakoli. Azali na makoki ya kososola makambo. Ná
makambo lokola…Kasi,” alobaki, “kasi, bóyókaka Malakisi na
ye te, mpo azali na libunga.” Koloba makambo ya bongo ezali
bolémá, kozanga koyeba!
192 Boyebi te ete soki ezali…Nazali mosakoli te. Kasi soki
Liloba na Nzambe ezali solo, Eyaka na mosakoli. “Liloba na
Nkolo eyaki na basakoli.” Bango nde balimbolaka Liloba. Na
bongo, bomoni, bino…
193 Ezali ata na lolenge ya kososola te, komibomba sima na
ebongiseli moko ezángá ntina, moko na mikolo oyo, ekopanzana
pe ekoniángwama, pe ekobebisama na lifelo.
194 Kasi Liloba na Nzambe ekoumela libela. Likolo na Libanga
yango nde natongi elikia na ngai mpo na libela, likolo na Liloba
na Nkolo. Tika makambo mosusu nyonso ézinda na yango. Ata
nabungisi baninga na ngai nyonso, makambo nyonso mosusu,
baninga na ngai bazali kati na Klisto.

Elikia na ngai etongami na eloko mosusu te
Bobele Maloba ya boyengebene ya Yesu,
Ntango nyonso pene na molimo na ngai ekei,
Ye akozala elikia pe lisungi na ngai.

195 Ntango bondóki wana epasukaki mokolo wana. Namonaki.
Nakanisaki ete nakufi. Nayokaki kimia. Natámbwisaki miso.
Namilobelaki: “Ee, esili.” Lingomba ekosunga ngai na nini, na
ntangowana? Ebongiseli ekosunga ngai na nini, na ntangowana?
Ekosengela na ngai kosamba kuna, na móto ya esambiselo ya
Nzambe, kosambisama na Liloba oyo.
196 Ata nasengelaki kozokisa, kogúmba, kokámola, pe kokabola,
bato mingi, kasi nazali na elikia ya kobimisa, kozua mbuma
ya solosolo ya Liloba na Nzambe longwa na yango, pe kotonga
bomoto ya kati kuna mpo na Libela. Ya solo. Tika ete Nzambe
ázua yango na maboko na Ye pe átonga yango mpo na mwana
ya botosi.
197 Ndenge nini—ndenge nini moto oyo akambami na Molimo
Mosantu akoki kosala likambo ya ndenge wana? To, mwasi oyo
azali na Molimo Mosantu akoki kosala makambo ya ndenge
wana? Te. Azali mosantu. Pe soki Bomoi na Ye ezali kati na yo,
okozala ndengemoko. Okozalampenza lokola Ye.
198 Yisalaele, lokola biso, bakanisaki ete lokola bazalaki
kofúluka na boyokani na bango ná bamosusu, ete Nzambe
andimaki bango mpo na yango. Sikawa, boyebi, tokanisaka
bongo lelo.
199 Eleki ntangomolai te, nasololaki na batomoko awa, na hotel,
eleki mwa mikolo, bato minene na makambo ya kosambela. Pe
balobaki na ngai: “Nzambe atalisi ete Azali na biso. Ee, na mobu
eleki, bato babakisamaki, Ndeko Branham,” nabosani soki na
nkámá boni, ndenge wana.
200 Nalobaki: “Yango elakisi ata moke te ete bondimami.” Ah.
Ya solo. Na mobu eleki, kindúmbá emataki, ebakisamaki pene
na ntuku misato likolo na mokama; yango elakisaki ete Nzambe
andimaki kindúmbá? [Losambo elobi: “Te.”—N.D.E.] Ah. Ah. Ah.
Ya solo. Hum! Maloba wana elongobani te. Te. Bokoki kosala
bongo te. Te, misie. Nzambe akangamaka na Liloba na Ye. Moto
mosusu nyonso akokangama na Liloba na Ye, soki azali sembo.
Malamu.
201 Bakanisaki ete lokola basalaki boyokani! Sikawa, awa,
tokokota mwa moke na makambo ya bokulaka. Ekólo na biso
eboyi Liloba na Nzambe, ndenge Yisalaele esalaki. Baboyaki
Liloba na Nzambe, pe bato na bango, ba-nganganzambe na
bango, ná basakoli, pe bongo na bongo, bazalaki kosakola
bolamu mpo na bango. Pe bango…Tokoki kosala lisusu nini
soki kosakola mabe, mpo ekeseni na Liloba! Akweisami. “Ekólo
na biso monene, oyo tolingi mingi, etongami likolo na…
kobikela ya biso, ya bankóko na biso.” Na bongo, bózonga na oyo
bazalaki na yango. Ah. Ya solo. Iyo.
202 Yisalaele ezalaki ekólo monene. Bótala bankóko na bango,
kasi Nzambe alimbisaki bango te. Mosakoli na libandi wana
azalaki kobwákela bango Liloba, pe esalemaki mpenza ndenge

alobaki. Bótánga histoire na bino mpo na koyeba soki ezali
bongo te. Esalemaki mpenza ndenge alobaki. Pe akweisaki
bango, ata bongo, bazalaki kuna, ba-nganganzambe ya bulee
yango, ná bilamba ya bule, bazalaki komwangisa oyo; pe
baboyaki koningisa loboko, na ngámbo oyo kuna to na ngámbo
wana, mpo ezalaki eloko moko boye, momesano to eloko
moko bongo.
203 Yesu alobaki: “Bino bouti na tata na bino, zabolo, pe bozali
kosala misala na ye.” Bazuaki Ye, bakweisaki Ye, babákaki Ye na
nzete, pe babomaki Ye. Ya solo mpenza. Nzambe asekwisaki Ye
lisusu. Iyo, misie.
204 Te, balingaki te. Tokondima Amosa te lelo, ata moke te. Pe
lelo tosali boyokani. Tokómi na eloko tozali kobenga lelo…
Tokanisi ete ezali “iyo” ya Nzambe, mpo bibongiseli na biso
ezali kotónda pe—pe nyonso ezali kotámbola ndenge esengeli.
Tokanisi ete ezali “iyo” ya Nzambe mpo na yango. Boyebi, ba-
Protestant babakisami, nabanzi, pene na ba-milió mibale to
misato. Pe ba-Katoliko babakisami na ba-milió ebelé koleka.
Bomoni? Bakanisi ete bandimami na Nzambe, mpo bazali ba-
Katoliko. Ba-Protestant bakanisi ete bandimami na Nzambe,
mpo bazali ba-Protestant. Hum! Ezali bolémá. Ezali na ntina
te. Ezali putulú ya ba-atóme. Ezali nkanda na Nzambe, ezali
kobakisama, mpo na kopanzana. Ya solo mpenza.

Bóyóka ngai. Nakoyebisa bino Liloba naNkolo. Amen.
205 Bótala biso. Botala mokili lelo. Bótala ekólo na biso. Tokoti
na O.N.U. Banani bazali na kati? Batioli na Nzambe. Pe biso,
tozangi ata mpiko ya kopesa nzela na kosambela liboso ya
masolo na biso ya minene.
206 Natángaki awa te, ete: “Ndenge nini bato mibale bakoki
kotambola soki bayokani te? Nzambe asalaka eloko moko te soki
Amonisi yango te na basali na Ye, basakoli. Ndenge nini bato
mibale bakoki kotambola soki bayokani te?”
207 Nzokande, tozali na ba-Musulman, ba-Bouddiste, ba-athée,
batioli na Nzambe, bapími, bato ya ndenge na ndenge, na
kati. Bokanisi—bokanisi ete Nzambe akoki kofanda na eloko ya
ndenge wana?
208 “Ee,” bokoloba, “oyo wana, ee, tosali na bango boyokani.
Tokobátelama na bikólo nyonso yaWesti.”
209 Bango pe babátelamaki na bikólo nyonso oyo ezingaki
bango. Kasi mosakoli yango alobaki: “Nzambe akoboma bino.
Bobele Nzambe oyo bosalelaka akoboma bino, mpo na boléma
na bino.” Akoloba ndenge moko na ntongo ya lelo. Akopamela
bango, kobanda na Maison Blanche kino na bilanga ya babóla.
Na ntembe te, akosala yango. Akogángela bango, na Liloba na
Nzambe. Na bosóló, akosala yango. Yango nde nzela ya mosakoli
ya solo.

210 “Botala biso, mangomba. Oh, tozali lingomba monene
mosantu Katoliko ya Roma!” Oyo, na Biblia, ebengami MWASI
YA NDUMBA.
211 “Biso nde bampaka ya batata, mangomba ya Protestant,
tosangáná banso elongo, pe tobengami…ebengami Likita ya
Mangomba ya Mokili mobimba.” Bana-basi-ya-ndumba ya
MWASI YA NDUMBA, ndenge Biblia elobi. Ezali mpenza oyo
Yango elobi. Iyo. Ata bongo tokanisaka: “Sikawa mangomba
nyonso ekómi kosangana.”
212 Monsieur Collins, moninga na ngai, ndeko ya Californie,
ya Arizona kuna. Nkombo na—na…[Ndeko Neville alobi:
“Elmer.”—N.D.E.] Elmer. Nalobaki: “Ee, nabanzi ete
osambelaka na losambomoko yamoke, ya ba-Metodiste.”
213 Alobaki: “Nabimaki kuna ntango bakotaki na Likita Ya
Mangomba kuna.”
214 Nalobaki: “Nzambe ápambola yo. Ozali kobelema na
Bokonzi, ndeko.” Iyo. Iyo, misie.
215 Biyambweli, kotalela lisanga na bato, ná malakisi na bango
ya bato, pe bazali kotika Liloba na Nzambe. Eloko tosengeli na
yango lelo, ezali mosakoli oyo akogánga mpo na koyokisa Liloba
yango kuna. Ya solo mpenza. Iyo.
216 Bango, bazali kobatelana kati na bango. “Oh, biso tokotaki.
Biso, ba-Pantekotiste, ya solo, tokoti na Likita Ya Mangomba ya
Mokili, mpo kuna tozali na boyokani na bandeko. Tokondimisa
bango nyonso.” Ezali lokola mwasi oyo akei esika-bamelaka-
masanga, mpo na kolangwa elongo na mobali na ye, mpo
ándimisa ye Nzambe. Lisusu, ezali lokola mobali oyo akei elongo
na mwasi na ye, mikolo oyo, esika-bamelaka-masanga, mpo na
kolangwa, mpo ándimisa ye Nzambe. Bolémá! Tikala mosika na
mabelé ya zabolo.
217 Ntango eloko moko ewangani Liloba yango, nakotelemela
yango. Yango nde esalaka ete nátelemela bibongiseli nyonso,
mpo ezali kotelemela Liloba. Esengeli kosala ete mondimi
nyonso ámiyoka bongo. Hum!

“Ee,” balobaka, “kasi, kanisa, tozali na…”
218 Nazali na eteni monene ya zulunále, moto moko atindelaki
ngai longwa na Arizona, elobami ete, mokolo mosusu, lolenge
mpaka oyo Songolo alobaki: “Pápa Yoane ya Ntuku Mibale na
Mibale,” to ndenge nini babengaka ye, “azalaki na…Azali moto
malamu. Ezali bobele ye moto oyo azali kolobela likambo ya
kosangisa mangomba, ba-Katoliko ná ba-Protestant.” Alobaki:
“Ntango mosusu ekosalema na mikolo na biso te, kasi, sima na
mibu zomi namitano to ntukumibale, ekosalema.”
219 Namilobelaki: “Eh, yo mpaka mobimba, ozali kosakola, kasi
oyebi yango te.”

220 “Ntango ekómi mosika makanisi na biso.” Moto oyo
akomelaki ngai yango, akomáki na lokása ya liboso: “Ntango
ekómi mosika koleka makanisi na biso.” Ye pe azáláká koyoka
ba-bande. Iyo, misie. Alobaki: “Ntango ekómi mosika koleka
makanisi na biso.” Alobaki: “Ndeko Branham, olobaki likambo
oyo, eleki mibu ebelé, boye te?”
221 Nalobaki: “Ya solo.” Iyo, misie. Ekokokisama, mpo ezali
Liloba naNkolo. Esengeli kokokisama. Ya solo. Iyo.
222 Balobaka: “Ee, mpaka mosantu oyo, bomoni te ete asengeli
koyeba makambo malamu koleka mpenza?” Te, misie. Soki
awangani Liloba na Nzambe, wana Ezali polele na miso boye,
akoki te.
223 Ata bozali na ba-pápa boni, basakoli, ná batomosusu nyonso
kati na bino. Soki bozali libanda na Liloba, bozali libanda
na Liloba. Ezali solo. Ndenge nini Nzambe akoki kopambola
likambo ya boye, ntango oyo bazali kowangana Liloba mpenza
ya Nzambe? Ndenge nini Akoki kopambola eloko oyo ezali
Liloba na Ye te, eloko oyo ekeseni na Liloba na Ye? Ndenge nini
Akoki kowangana Yango?
224 Ndenge nini okoki kopambola cancer oyo ezali kolia nzoto
na yo? Ndenge nini okoki kopambola si—si—singa ya lótiliki
oyo osimbi, óloba: “Oh, kanga ngai pe tumbá ngai mobimba”?
Ekozala boléma.
225 Ndenge nini Nzambe akoki kopambola eloko oyo etelemeli
Liloba na Ye? Na bongo, bózonga na Liloba! Iyo.
226 Bino batei oyo, lokola ba-mbwa ya bokila, likambo nini?
Bokei koteka makoki na bino ya bokulutu mpo na sáni ya
madesu, mpo na kotambola na Cadillac to eloko mosusu, to
ndako monene pe kitoko esika moko, ná losambo monene ya ba-
milió-ya-dollar. Ná biloko nyonso ya ndenge wana, pe botéki
makoki na bino ya bokulutu, pe bokómi na nsóni pe kobanga
koteya Liloba na Nzambe na losambo na bino. Te, bozali koyoka
nsóni te? Pe ozali komibenga mosali, mosakoli na Nzambe,
wana ozali koteka makoki na yo ya bokulutu mpo na bilei ya
mokili. Okobota nini? Bobele lokola Esau asalaki. Oh, ezali nsóni
mpenza!
227 Oh, te! Nzambe ya bule oyo asénzelaka Liloba na Ye, mpo
na kotatola Yango, akoki kopambola te eloko oyo etelemeli
Liloba na Ye. Sikawa boyoka. Nayebi ete nabandi kolekisa
ntango mwa moke, pe ntango mosusu ezali mpasi mpo na bino
kondima makambo nazali koloba. Kasi, botala, nalingi kotuna
bino likambomoko. Ndenge nini Nzambe ya bule, Oyo asakolaki
Liloba na Ye pe alobaki: “Sikawa, Likolo pe nse ekoleka, kasi
Yango ekoleka te, ata Liloba na Yango moko te,” sikawa ndenge
nini Akoki kozua eloko oyo ekeseni na Yango pe kopambola
yango? Ndenge nini Akoki kosala yango? Botala. Amitalisaka

polele, Ye moko. Atatolaka Liloba na Ye. Alobaka makambo ya
sembo, na motángo ya bandimi te.
228 Botala Moaba. Moaba pe azalaki na Liloba na Ye, Moaba.
Yisalaele azalaki na Liloba na Ye; pe Moaba azalaki na lolenge
ya kosambela, náLiloba naYe. Bapesakimbeka nsambo, ngombe
mibali ya peto, likolo na bitumbelo nsambo;motángo ya kobonga
be, mbeka ya kobonga be. Na sima, azuaki pe mpate mobali
nsambo, kotalisa ete bazalaki kondima boyei ya Mwana na
Nzambe, pe bapesaki yango mbeka kuna na likolo, elongo
na epískópo mokonzi. Bato na bango nyonso ya lokumu, ba-
nganganzambe na bango nyonso ná ba-nganganzambe bakonzi,
bango nyonso, bazalaki kuna, ná bakonzi na bango, pe mikonzi-
ya-mboka, ná bamosusu, pe bapesaki mbeka yango na lolenge ya
kosambela mpenza, kotelemela Yisalaele.
229 Pe Yisalaele ezalaki kuna na nse, lokola mwa etónga ya
batomboki. Kasi eloko nini ezalaki elongo na Yisalaele? Nzambe
azalaki kati na mayangani na bango. Azalaki komitalisa Ye
moko, ete Azalaki elongo na bango. Bomoni?
230 Ata bazali na ba-mpaka boni, ba-pápa, to banani lisusu,
Nzambe akoki kozala elongo na bango te, soki Amitalisi te Ye
moko elongo na bango. Kasi ntango nyonso oyo bazali libanda
na Liloba na Ye, pe bazali kowangana Liloba na Ye, ndenge nini
Akoki kozala elongo na bango? Bilembo ya Nzambe na bomoi
moko te kati na bango.
231 Ndenge niniNzambe akoki kozala naO.N.U., ntango oyo bato
mibale bakoki kotámbola te soki bayokani te?
232 Sikawa, botala awa. Ezali na oyo ebengami Lingomba ya
Klisto, esangani ná ba-Pantekotiste. Ba-Pantekotiste balobaka
ete bandimaka minoko na sika. Bandimaka ete ndanga ya
Molimo Mosantu ezali minoko na sika. Balobaka ete bandimaka
boye, boye pe boye. Bandimaka bilembo pe bikamwa. Lingomba
ya Klisto esekaka bango, elobaka: “Bino baínga oyo! Makambo
wana ezalaki ya kala.” Ndenge nini bato mibale bakoki
kotámbola elongo soki bayokani te? Kasi bango basangani.
Bazali kosala nini? Bazali koluka kobatelama kati na bango.
Mosika na ngai makambo ya boye!
233 Kobatelama na ngai ezali kati na Klisto pe kati na Liloba na
Ye, mpo Liloba na Ye ezali Ye moko. Ezali solo.

Bilembo yaNzambe na bomoimoko te, atamoke te.
234 Yango nde likambo Yesu alobaki: “Soki Nazali kotalisa
Liloba polele te, na bongo, bondima Yango te. Soki Nzambe azali
koloba pe kosakola na nzela na Ngai te, koloba na nzela na Ngai
pe kosala na nzela na Ngai makambo oyo Masiya asengeli kosala
te, na bongo, bondima Ngai te.”
235 Bongo, moto áloba ete azali mosakoli oyo atindami na
Nzambe, pe áwangana Liloba? Nzambe áyoka mawa na

makambo ya boye! Ndenge nini Nzambe akoki kosala makambo
ya boye?
236 Botika nátuna motuna, nátuna naino likambo oyo sikawa.
Na—nayebi te ntango nini nakosolola na bino lisusu. Oyo
wana etali Nzambe. Ngai nazali bobele kobomba Bilei, ndenge
Ayebisaki ngai na emononeli yango, na ntango wana, kotia
Yango na bingóngóló.
237 Bokoki kotuna ngai: “Ndenge nini Amosa amonaki liboso
makambo oyo elingaki kokómela bango?” Ee, ezalaki komonana
malamu.
238 Botala. Sikawa bótala naino. Sikawa, boyoka na bokebi
sikawa. Mpo, nyonso Oyo ezali kotiama na bande, pe Ezali
kokende, Ekokende na mokili mobimba. Bomoni? Sikawa,
ndenge nini…Botala naino.
239 Yisalaele ezalaki kuna. Biteyelo ya likindo na bango ekómaki
malamu koleka liboso. Moto moko te azalaki kotungisa bango.
Bazalaki na ba-losambo na bango moko. Moto moko te alobaki:
“Bokoki kokumbamela Yawe te.” “Bókende liboso,” elobaki
bikólo ya bapakano, “kokumbamela. Bino ná biso, tozali na
boyokani.”
240 Mosakoli yango amonaki mosika. Bomoni? Ezali pe ndenge
moko namosakoli ya lelo, akomonamosika. Bomoni?
241 “Bókende liboso.” Pe Yisalaele elobaki: “Ee, tólia, tómela, pe
tósepela.” Na bongo, basangisaki etónga elongo, pe bamisalelaki
bindimeli, mangomba, bibongiseli, pe bongo na bongo, pe
babongisaki nyonso wana. Pe basi na bango bazalaki kobika
na bomengo pe na masumu kuna. Oh! la la! bamemaki bango
na bisika ya milángwa pe nyonso wana, pene bolumbu, balati
mwa ba-jupe lokola ya pete-pete. Soki bosílá kotánga ba—ba-
histoire ya eleko wana, lolenge bazalaki, oh, ezalaki mabe, pene
na moko likolo na misato, lokola lelo. Kasi bongo mpenza te,
mpo bakokaki te. Iyo. Lolenge bazalaki kobika pe kosala bisálélá
na bango; ná bakonzi, ná ba-nganganzambe pe bato nyonso
mosusu.
242 Yesu alobaki: “Bozali kokota na ba-ndako ya basi bakúfélá
mibali, bino bakosi.” Alobaki bongo. Ná makambo nyonso
bazalaki kosala.
243 Mosakoli yango atelemaki kuna, azalaki kotala ekólo yango
na nse, ndenge wana, kokamwa te ndenge motema na ye
epasukaki, lokola ébima. Iyo, misie.
244 Sikawa, bokoloba: “Ndenge nini ayebaki makambo
ekosalema? Ndenge nini amonaki yango liboso? Ndenge nini?”
Nyonso ezalaki komonana malamu. Ee, bazali na bilei mingi.
Bazali na bilamba mingi. Bango, bazali na ba-losambo na
bango minene. Bazali kofúluka. Balóní mbongo bipai na bipai,
bomengo. Mabína na balabala, makambo ya nsóni pe nyonso

wana, pe makambo nyonso ezali kotambola malamu. Ezali
mpenza lokola Amerika lelo mpenza. Television etóndi na
maseki ya bosoto, basi bazali pene bolumbu, pe nyonso wana.
Nyonso bozali komona ezali bobele mbindo pe masumu. Bozali
na ntina ya kotala television te, fungólá bobele miso, tálá
bisika nyonso. Bilenge basi, bilenge mibali, mibali, basi; bazali
komelamakáyá, komelamasanga. Ba-Jezabele oyo bamibengaka
Baklisto. Milimo mabe ya mbindo, bazali komibenga Metodiste,
Batiste, Presbiterien, Katoliko pe ba-Pantekotiste. Ah iyo.
Ah iyo.

Kokamwa te ndenge ekómisaki miso na ye mike, ntango
atalaki. Hum! Ezali solo.
245 “Nyonso ezali komonana malamu. Ndenge nini bokoki
kobatela yango? Soki tokosala…Ndenge nini? Ndenge nini?
Botala naino. Ee, to—tozali na bato milió koleka. To—tozali
na…To…Ba-ndako na biso ezali, oh, ba-losambo na biso
ezali minene mpenza, tosengeli kotonga ba-losambo ya sika. Ee,
tokómi mpenza na mbongo mingi, toyebi te likambo ya kosala
na yango. Ee, biso touti kotonga bisika ya malamu koleka na—
na ekólo. Ba-losambo ya minene koleka oyo ezali, biso nde ba-
nkólo na yango. Kasi tozali mpenza na mbongo mingi. Bomoni te
eteNzambe apamboli biso?” Te. Bozali libanda naLiloba naYe.
246 “Pe, Ndeko Branham, olingi koloba ete Nzambe akobebisa
nyonso oyo?” Iyo, yango nyonso mpenza.

“Oyebi yango ndenge nini?” Amosa, oyebaki yango ndenge
nini?
247 Ezali mpenza lokola monganga, mpo na bokono. Ntango
amoni bokono oyo ezali kati na mobeli, ayebi likambo ya kosala.
Ayeki bokono oyo mobeli azali na yango. Ayebi mosika boni
yango ekómi. Pe ayebi likambo nini ekosalema. Ezali pe bongo
mpo na mosakoli, mosakoli ya solo, ntango amoni. Ata ozali
kosala nini, etali ngai te. Ntango amoni masumu kopusana, ezali
cancer oyo ezali kolia nzoto. Pe ekóli mpenza mingi, kati na ba-
Pantekotiste pe bamosusu nyonso, ekoki kozonga sima te. Ekómi
mpenza mosika. Bakokufa.
248 Ezali bongo nde Amosa ayebaki bokono yango. Ayebaki
yango na nzela ya Liloba na Nzambe. Ezali bongo nde mo—
mosakoli ya solo ayebaka bokono, pe alobaka na basi yango:
“Bómeka ata moke te kokende na Kosambisama ná suki bakátá,
wana boyebi yangomalamu.” Alobaka na binomibali, bamosusu
kati na bino, ná batei baoyo bawanganaka Liloba, pe bazali
na lolenge ya kosambela, kasi bazali komikotisa na bibongiseli,
mpo na kokíma likambo yango, wana boyebi yango malamu.
Botángaka Liloba yango moko oyo basakoli ya solo batángaka.
Mpo na bokono yango, elobami: “Kufa! Bokabwani!” Ezali
lokola monganga mpenza, ayebi bokono yango. Ayebi bilembo
ya bokono yango.

249 Botala ekólo oyo. Ntango bolobaka: “Ba-Pantekotiste, esili.”
Na bongo, bakopesa yo ata nzela ya koya na losambo te, mpo
oteyaka basi na ntina na suki bakátá, pe Biblia ekweisi yango.
Babángaka ete óloba likambomoko na ntina na…
250 Mokolo mosusu awa, nazalaki kobongisa mayangani, Roy
Borders moto azalaki kobongisa yango, na Libongo ya Westi,
babengisaki ye, ezalaki batei mingi elongo, bazalaki, oh, nabanzi
pene na ntukuminei to ntukumitano, esika nasáláká mayangani
ya minene. Balobaki: “Monsieur Borders, nalingi kotuna yo
likambo moko.” Alobaki: “Ezali ya solo ete Ndeko Branham
asalelakaNkombo naNkolo YesuKlistompo na kobatisa?”
251 Monsieur Borders, moto ya lokumu mingi, ndenge boyebi
Ndeko Borders ya awa. Alobaki: “Ba-misie,” alobaki, “Ndeko
Branham, ntango abimaka, na mayangani lokola oyo,” alobaki,
“ateyaka te. Akendeke sémba pe abondelaka mpo na babeli na
bino. Ezali mpenza yango nde asalaka.”
252 Alobaki: “Wana nde likambo natuni yo te,” elobaki
mokengeli mokonzi. “Ezali bongo?” Sikawa, bazalaki na ba-
bande. Bayebi. Alobaki: “Abatisaka na Nkombo na Yesu
Klisto?”
253 Alobaki: “Iyo, na losambo na ye moko. Esika bobele moko
abatisaka, na losambo na ye moko.”
254 Alobaki: “Ezali bongo. Yango nde nyonso nalingi koyeba.
Tozali na mposa na ye te. Toboyi lipéngwa wana kati na bandimi
na biso.”
255 Pe mokolo mosusu, ntango moninga na ngai ya malamu, Ed
Daulton, azuaki mokanda kouta na lingomba Batiste. Balobaki:
“Tobengani yo na lisanga ya ba-Batiste, mpo okoti na lipéngwa
ya kozua libatisi na Nkombo na Yesu.”
256 Nalingi kozala na ngámbo ya Polo: “Kokokana na lolenge
oyo mokili ebengaka lipéngwa, nakumbamelaka Nzambe na
nzelawana,mpo ezali Liloba naYe.” Iyo,misie. Iyo. Oh, ya solo.
257 Monganga ayebaka bokono. Amonaka esika yango ezali.
Mosakoli ya solo ayebaka bokono, na nzela ya Liloba. Asalaka
nini? Monganga ayebaka bokono na nzela ya bilembo na yango.
Ezali solo? [Losambo balobi: “Amen.”—N.D.E.] Atalaka bilembo
pe ayebaka mpasi ya mobeli. Ayebaka soki bokono yango ekómi
mosika, pe alobaka: “Likambo ya kosala ezali lisusu te.”
258 Mosakoli ya solo azuaka Liloba na Nzambe pe ayebaka
bokono, akotisaka Nkisi kati na yango. Pe bato bazongiselaka ye
Yango na elongi. Likambo nini ekosalema? Kokufa, esili; balingi
bisengo, balandaka mokili, bandimi ya maloba, bakosi! Kasi
yango ezali nzela yamosakoli ya solo. Bomoni? Oh! la la!
259 Amonaka bokono. Amonaki ete bakendekimosika naLiloba.
Amonaki Liloba. Pe ayebaki mbano oyo ezalaki koya. Amonaki
bomengo bazalaki kobika na yango, amonaki lolenge basi yango

bazalaki kobika. Amonaki lolenge ba-nganganzambe bazalaki
kosala, ndenge bakendeki mosika na kokumbamela Nzambe na
solo, ná makambo ya ndenge wana. Na ntango wana, azuaki—
azuaki eyano. Alobaki: “Nzambe oyo bolobaka ete bosalelaka
akoboma bino.”

“Mpo na nini?”
260 “Botosi Mibeko na Ngai te.” Ata bongo, bakanisaki ete
bazalaki kotosa. Nauti kotánga yango awa, boye te? Molongo ya
2, ya 4…mokapo ya 2, molongo ya 4: “Mpo Naponaki bino mpo
bózala…Kati na mabota nyonso ya mokili, Naponaki bino, kasi
boboyi kotambola kokokana naMibeko naNgai.” Bokanisi…
261 Mwamosakoli ya libandi wana, azalaki kuna, námandefu ya
pembe; azalaki kobeta-betamiso, ezalaki kobimisamóto; ntango
azalaki kosolola na ba-nganganzambe wana pe bato mosusu,
alobaki: “Nzambe oyo bino, bakosi, bokosaka ete bozali kosalela,
Nzambe yango akoboma bino.” Bokanisi ete alingaki koyokana
na bango? Hum! Alobaki…Oh! la la! Ye, bómeka ye lelo mpo
bóyeba soki ekosalema. Te. Kasi akosala nini? Ezali nzela ya
mosakoli ya solo. Azalaki naLiloba. Ayebaki nini Yango ezalaki.

Lokola Mika ya kala…
262 Bebé moke oyo nabulisaki, natiki makambo mosusu
pembeni, eleki mwaminíti, mpo nakómi kowela ngonga.
263 Kasi, Mika, ntango atelemaki liboso na Akaba, atalaki
bango. Ayebaki Liloba. Mika ayebisaki bango Liloba. Mpo na
nini? Mika akokanisaki emononeli, Malakisi na ye, ná Liloba
na Nzambe. Pe amonaki ete Malakisi na ye ná Liloba ezalaki
motindo moko. Mpo, Liloba elobaki ete Akolakela Akaba mabe,
pe Akosala ete ba-mbwa bálémbola makila na ye. Yango nde
likambo Liloba elobaki.
264 Nabongo,Mika amonaki emononeli. Ezali, azalakimosakoli.
“Tótala soki Liloba nini ekoyela ngai.” Pe abondelaki: “E Nkolo
Nzambe, nasengeli kosala nini? Nasengeli koloba nini na batei
oyo bazali awa? Tálá bibongiseli nyonso oyo. Bango nyonso na
ekólo basangani mpo na kotelemela ngai, Nkolo. Ngai oyo liboso
na mokonzi. Nasengeli koloba nini?”
265 Pe akotaki na emononeli. Alobaki: “Kende liboso. Kende.”
Alobaki: “Kasi namoni Yisalaele kopalangana, lokola ba-mpate
oyo bazangi mobateli.” Iyo.
266 Mo—mokengeli mokonzi ya district wana ayaki pe abetaki
ye na monoko, pe alobaki: “Ntango nini Liloba na Nzambe,
Molimo na Nzambe ekendeki, Ebimaki kati na ngai?” Ebimaki
kati na ye?
267 Boyebi likambo Nzambe alobaki? Apesaki molimo mabe
nzela ya kokita kuna pe kokota kati na bango, mpo basilaki
kozala libanda na Liloba.

268 Biblia elobi: “Soki baboyi kondima Liloba, Akopesa bango
nguya ya kopéngwa, mpo bándima lokuta, pe bákweisama na
yango.” Ezali mpenza yango nde bibongiseli pe bato ya ekólo oyo
bazali kosala lelo, kondima lokuta, mpo bákweisama na yango.
“Mpo Nkombo mosusu ezali te, oyo epesami na nse na Lola,
oyo bosengeli kobika na nzela na yango.” Bómikokanisa, bino
bibongiseli pe bongo na bongo. Iyo.
269 Sikawa, baoyo mosusu basalaki nini…?…Eloko nini
basakoli oyo mosusu bazalaki kotala? Bazalaki basakoli. Iyo,
misie. Bazalaki basakoli. Kasi soki bátélemaka mpo na kotala
malamu lisakoli na bango kokokana na Liloba!
270 Soki ba-Metodiste bátélemaki mpo na kotala malamu
lisakoli na bango, bakomwangisela moto mosusu mai te.
Bakoyamba Molimo Mosantu. Bakobatisa bato nyonso na
kozindisa bango na mai, na Nkombo na Yesu Klisto. Soki ba-
Assemblée deDieu bátélemi lelompo na kotala lisakoli na bango,
bakozonga na Liloba. Soki ba-Unitaire, lelo, bátélemi mpo na
kotalamalamu lisakoli na bango, bakozonga na Liloba.
271 Kasi, bomoni, soki basakoli yango bátélemakampo na kotala
malamu lisakoli na bango! Bazalaki kobánza. Balobaki: “Ezali
ya biso. Na bongo, tokomata na Ramoth naGaladempo na kozua
yango,mpo ezali ya biso. Yoswamoto apesaki biso yango.”

Kasi Mika alobaki: “Ezali koyokanamalamu.”
272 Kasi ezali mpenza likambo yango. Bozali na ntina ya
kobánza te. Bosengeli kondima likambo Nzambe alobi.
Bóbánzaka eloko moko te.
273 Boni soki Abalayama átiáká makanisi na ye? Ndenge nini
alingaki kotika ekólo na ye? Ndenge nini, na mibu mokama,
alingaki kokoba kopesa Nzambe masanzoli, pe balingaki kobota
mwana na nzela na Sálá, na mibu ntuku libwa?

Bwakamosikamabánzo. Ndima se kondima.
274 Soki otiki zabolo kolobela yo: “Oyebi, Ndeko Branham azali
bobele mokosi.”
275 “Sikawa, názela naino, nakotala soki azali bongo. Tótala
naino soki malakisi na ye ezali malamu. Tika názonga na Biblia.”
Te, kokende te…Akotika yo kosala yango te. Te, te. Bomoni?
276 Kasi akoloba likambo ya mabe mpo na ngai, akoki pe kozala
na ndingisa ya kosala yango, na sima, ekokóma kozongela yo
na makanisi, okotéléma pe okobanda kobánza: “Iyo. Asengelaki
kosala boye te. Asengelaki kosala bongo te.” Okobanda kotala
ngai, ee, okomona ebele na makambo.
277 Okokaki pe kobanda kotala Nkolo Yesu. Okoki pe komona
ebele na makambo. Bótala Ye, mwa moke. Nakoloba lokola bino
nyonso bozali batei. Sikawa tóbósana ete Azaláká na mokili.
Bótala Mwana mobali moko, oyo, eyebani, na ekólo mobimba,
ete Azali Mwana ma—makango. Mama na Ye akumbaki zemi na

Ye liboso ábalana na tata na Ye. Eyebani. (Sikawa, bazali kotala
Liloba te: “Mongondo akokumba zemi.”) Bazali kotala bobele
makambo oyo bazali koyoka, bomoni, “Mwana makango.”
Balobaki na Ye te ete “Abótamaki na lisumu, kasi azali koluka
koteya bango”? Ngai…Bomoni?
278 Pe botala makambo Azalaki kosala. Azalaki mpenza kobuka
mangomba nyonso oyo ezalaki na ekólo. Ezalaki solo? [Losambo
balobi: “Amen.”—N.D.E.] Bibongiseli pe nyonsowana.
279 Azalaki nani? “Bobele Mwana moko, oyo akólakí, kokende
bipai na bipai, ndenge wana, elenge Mobali, azángá ebongiseli.
Yebisa ngai losambo nini Osambelaka. Tata na Yo nani? Olobaka
ete Yosefe azali tata na Yo te?”

“Yosefe azali tata na Ngai te,” elobaki Ye.

“Ee, Tata na Yo nde nani?”

“Nzambe nde Tata na Ngai.”
280 “Ee, Yo molekisi ndelo oyo! Yango mpenza nde Yo ozali. Yo,
ozaliMoto, pe Ozali koloba ete Nzambe nde Tata na Yo?”
281 Soki bálukaka kotala yango malamu na Liloba! Aleluya.
Bozali komona likambo yango te? Liloba esengelaki kokóma
nzoto. Batalaki emononeli na bango malamu te na nzela ya
Liloba. Ya solo.
282 Yango nde ezali likambo lelo. Bozali kotala malamu te
bimononeli na bino na nzela ya…lisakoli na—na bino ná
malakisi na bino, na nzela ya Liloba naNzambe. Sokimotomoko
ameki koyebisa bino Solo, bokotómbokela ye, lokola Amosa
mpenza, lokola Amosa. Bozali kosala ndengemoko.
283 Sikawa bótala naino. Azali na lolenge wana. Sikawa,
bolingaki kokweisa Ye, ntango mosusu, ezali solo, soki botalaki
yango kokokana na Liloba te. Bazali kosala ndengemoko. Bazali
kokweisa Ye lelo.
284 Bongo bino basi, ya awa pe awa, iyo, mpo na nini bozali
kotala malamu te makanisi na bino ya kokata suki kokokana na
Liloba, mpo na koyeba soki Elobi nini? Bomoni? Mpo na nini
bozali kosala makambo yango te?
285 Mpo na nini bozali kotala malamu te libatisi na bino, ya
“Tata, Mwana, Molimo Mosantu,” “bosatu bosantu” wana ya
lokuta, ndenge babengaka yango, oyo ezali bobele misala misato
ya Nzambe moko, bibiangelo? “Tata” ezali nkombo te. Nkombo
ya “Tata, Mwana peMolimoMosantu” ezalaka te.
286 Nkombo ya Tata, Mwana pe Molimo Mosantu, elingi koloba
“Nkolo Yesu Klisto.” Botala malamu libatisi na bino kokokana
na lolenge bato nyonso bazuaki libatisi na Biblia. Soki botalaki
malamu makanisi na bino na nzela ya Liloba, bo—bolingaki
kozonga pe kozua libatisi naNkombo na “Nkolo YesuKlisto.”

287 Yango nde Polo ayebisaki bango kosala. Pe alobaki: “Soki
motomosusu atei likambo oyo ekeseni, tika ete—tika ete álakama
mabe, ata soki Mwanje moko akiti na nse.”
288 Boyebi, mbala mingi, Banje bakitaka na nse. Ah, baninga na
ngai, ba-Pantekotiste bamelaka yango nyonso!
289 Bongo nini esalemaki ntango Santu Martin azalaki kuna, pe
motomokomonene ya kongenga atelemaki liboso na ye?
290 Azalaki moto oyo azalaki kobatisa na Nkombo na Yesu, oyo
andimelaki Molimo Mosantu, pe azalaki kotósa Liloba! Baroma
babenganaki ye, pe basalaki na ye nyonso balingaki, koluka
kopesa ye biyambweli pe malakisi na bango ya bato. Moto yango
atelemaki ngwi na Liloba.
291 Mokolo moko, na nguya na ye, milimo mabe bayaki epai na
ye pe komeka kosolola na ye. Ayokaki bango te.
292 Mokolo moko, Satana ayaki ndenge wana, lokola Klisto,
ná motóle, alataki sapáto ya wolo, atelemaki wana pe alobaki:
“Ozali…” Azingamaki na lotótó ya móto. Alobaki: “Ozali
lisusu koyeba ngai te, Martin? Ngai nde Nkolo na yo.
Kumbamela ngai.”

Martin atalaki ye. “Eloko moko ezali kotambola malamu
te, wana.”
293 Alobaki: “Martin, ozali koyeba ngai lisusu te?” Alobaki:
“Ngai nde Nkolo pe Mobikisi na yo.” Alobaki: “Kumbamela
ngai.” Alobaki bongo mbala misato.
294 Martin atambwisaki miso. Amonaki, Klisto akolatisama
motóle na bato na Ye, na Boyei. Akolata sapáto ya wolo te.
Alobaki: “Longwá awa, Satana.”

Oh! la la! ba-Pantekotiste bakokaki komela yango nyonso,
boye te? “Oh! la la!Mwanje azali kongenga na pole!”
295 Mwasi moko autaki na Chicago, esika nazali kokende,
alobaki: “Ndeko Branham, kuna, batei balobi ete soki Mwanje
na Nkolo moto ayebisaki yo ete óbatisa na Nkombo na Yesu,
bakondima yango. Kasi ezali nde likanisi na yomoko?”
296 Nalobaki: “Soki Mwanje na Nkolo alobi likambo oyo ekeseni
na Yango, ekozalaMwanje na Nkolo te.” Bomoni?
297 Soki Mwanje moko alobi likambo oyo ekeseni na Liloba
oyo, ezali lokuta. Pe soki moto moko ayebisi bino, motindami
na Nzambe, alobi ete atindami na Nzambe, pe alobi na bino:
“Ezali malamu kobatisama na nkombo ya ‘Tata, Mwana,Molimo
Mosantu,’” azali mokosi.
298 Soki moto alobi na bino: “Ezali mabe te mpo na bino, kokata
suki, pe makambo ya ndenge wana; ete bosengeli kolata ekoti na
losambo, bonnet, ‘lokola ezipelo,’” azali mokosi.
299 Liloba naNzambe ezali Solo. Makambo nyonso oyo etelemeli
Liloba, ezali lokuta. Liloba nde ezali Solo. Ekoumela.

300 Yango wana Mika akokaki koyeba ete lisakoli na ye eutaki
na Nzambe, mpo elongobanaki na Liloba na Nzambe. Iyo, misie.
Emononeli na ye ekokanakimpenza na Liloba naNzambe.
301 Oh, soki Amosa azalaki awa, alingaki kokangama na Liloba.
Ezali solo. Kasi, bomoni, likambo na biso lelo, ezali ndenge
esalemaki na bango. Nalingi kosilisa. Likambo na biso, ezali
ndenge esalemaki na bango. Balakisamaki libanda na Moboko.
Yesu alobaki: “Bokomisi Liloba na Nzambe kozanga nguya
mpo na mimesano na bino.” Ná libatisi wana ya lokuta!
Elembo ya lokuta yango ya kozua Molimo Mosantu! Bamosusu
balobaki: “Kopesa mbote ya loboko.” Bamosusu balobaki:
“Koloba minoko na sika.” Nasílá koyoka milimo mabe koloba
minoko na sika, pe kopesana mbote ya loboko. Iyo, misie. Ezali
elembo na Yango te. Sikawa, makambo nyonso oyo ya boye,
makambo nyonso wana, bomoni, bobimi libanda na Liloba na
Nzambempo na koteyamimesanowana. Ezali solo.

Sikawa, alingaki, asengelaki kozongisa bino na Liloba.
302 Kasi tozali na, balakisi na biso ya lelo balakisaki bato
makambo libanda na Moboko ya Liloba na Nzambe. Sikawa
boyoka malamu.
303 Yango nde eloko basalaki kuna. Yango nde Amosa azalaki
koyebisa bango. “Nzambe oyo bolobaka ete boyebi, Ye Moto
akoboma bino.”
304 Sikawa, tolakisaki bango libanda na (nini?) Moboko ya
“Kondima oyo epesamelaki batata ya Pantekote mbala moko
mpo na libela,” iyo, Biblia. Balakisaki epóngelo ya lokuta!
Balakisaki libatisi ya lokuta! Nyonso, lokuta, lokuta, lokuta,
kokabwana na Oyo ya ebandeli.
305 Bondimi yango te? Bózonga na Biblia, pe bózua “epóngelo”
na bino, pe bozua “Tata, Mwana, Molimo Mosantu” na bino,
“komwangisa mai,” ná makambo nyonso wana, pe bózonga mpo
na koyeba soki ezali na Makomi. Ezali nde bongo. Koyeba soki
etelemi naMoboko. Bomoni? Bazali libanda naMoboko.
306 Pe, Polo alobaki ete…Biblia—Biblia elobi ete li—li…ete:
“Lingomba ya Nzambe etongami likolo na Malakisi ya bantóma
ná basakoli.” Basakoli ná bantóma basengeli kozala ndenge
moko. Ya solo mpenza.
307 Nini? Tokendeki mosika naMoboko yango ya Liloba, tokómá
na miboko ya bibongiseli.
308 Boyoka sikawa. Nazali kosilisa. Bólata biyokeli na bino ya
molimo sikawa. Boyoka.
309 Tokendeki mosika ya Moboko ya Liloba, pe tokómá na
moboko ya ebongiseli. Nakoki kolobela yango ntango boni?
Ngonga misato lisusu. Mosika ya Moboko ya Liloba, kino na
moboko ya bisengo ya mokili, makambo ya mokili, makambo ya
nsóni ekoti na lingomba. Libanda na Liloba kino na bindimeli.

Nasengeli na mpóso misato mpo na koteya yango nyonso,
ndambo na yango, kolobela makambo minei oyo. Libanda
na Liloba, kino na ebongiseli, liloba ya ebongiseli. Bobele
ntango li—lingomba ekómi ebongiseli, ebimi libanda na Liloba
mbala moko.

310 Likambo ya kosala ezali bobele moko. Kozonga mpenza
esika obimaki, pe kobanda lisusu. Kozonga na Liloba. Ya solo.
Kobongola motema elingi koloba “kokende, kobaluka, kopesa
mokongo.” Bozali kolanda nzela yamabe. Ya solo.

311 Ebongiseli ya bisengo. Ebongiseli ya mokil-…Mo—moboko,
nalingaki koloba, ya—ya bisengo, moboko ya makambo ya
mokili, moboko ya bindimeli. Pe nyonso wana elongo, ebotaki
libebi ya makambo ya nsóni, libebi ya molimo.

312 Lokola azalaki mosakoli ya solo, amonaki kati na biso
mpenza makambo oyo amonaki kati na bango. Soki azalaki
awa, na etumbelo oyo lelo, pe ngai nalobaki: “Ndeko Amosa,
mosakoli monene ya Nzambe, lokola yo obangaka te, yaka
kozua esika na ngai,” alingaki koteya Liloba oyo. Asengelaki
kosala yango. Azali mosakoli. Malamu. Alingaki koteya Yango
mpenza ndenge Ekomami, koteya mpenza makambo tozali
koloba sikawa. Malamu. Amónáká na eleko wana makambo
amonaki kati na biso, kokweya namakambo ya nsóni.

313 Botala naino, baninga. Bato boni bazali awa na losambo
oyo sikawa, bamoni ete mokili ekwei na makambo ya nsóni?
[Losambo balobi: “Amen.”—N.D.E.] Ee, toyebi ete ezali bongo.
Likambo nini? Ebimi libanda na Liloba. Ya solo.Malamu.

314 Amosa apámelaki bokulaka ata moke te. Bomonaki ye
malamu awa, ntango botángaki yango ntango bokokóma na
ndako? Apamelaki bokulaka ata moke te, apamelaki lingomba,
mpo eponaki bokulaka ya ndenge wana. Hum!

315 Bino bato na politikiti, bótika názindisa yango kati na bino
mwa moke, awa pe na mokili mobimba, esika yango ekokende.
Lingomba nde eponaki moto lokola Yelobama. Nazali komituna
soki bino, biso, tosili kosala likambo yango moko te? Tóloba ete
ezali bokulaka yamalamu; bokulaka ekoki kotonga ndako likolo
na libanga te, ntango bato baponi ndako likolo na zélo. Boye te?
Bólobaka te: “Bokulaka na biso! Bokulaka na biso!” Ezali bino,
ekólo. Ezali bato. Ndenge nini tokoki…

316 Motei moko alobaki na ngai, alobaki: “Ndeko Branham,”
alobaki, “tala. Nayebi ete olóngi na Likambo yango. Kasi,”
alobaki, “soki natei Yango, ebongiseli na ngai ekobengana ngai,
bandimi na ngai bakobengana ngai na lingomba.” Alobaki:
“Nakoteya lisusu liteya mosusu te.”

Nalobaki: “Teya Yango, ata bongo.” Iyo, misie.

317 Ezali Liloba na Nzambe. Ezali mokumba na yo. Soki ozali
mosakoli ya Nzambe, ya solo, okokangama na Liloba. Soki te,
okokangama na ebongiseli na yo. Etali esika nini yo oúti.

318 Bótala. Te, misie. Tokoki kotonga te, bokulaka ekoki kotonga
ndako likolo na Libanga yamakasi te, ntango bato baponi ndako
ya bisengo likolo na zelo ya kozindisa.

319 Bótala makambo tolingaka. Sikawa, tózua bobele miníti
moko. Nakanisi nazali kolembisa bino te. [Losambo balobi:
“Te.”—N.D.E.] Kasi tótala, mwa moke, makambo tolingaka.
Nakoki kotia maloba oyo pembeni te, lokasa oyo. Botala
makambo tolingaka.

320 Bótala television na biso. Yango nde tolingaka. Tolingaka
bato-ya-maséki oyo bazalaka wana mpo na kosala maseki ya
bosoto ya ndenge na ndenge, pe totikalaka na ndako esika
ya kokende na liyangani ya mabondeli mokolo ya misato na
mpokwa, to motei akobimisa bato noki, mpo bakende kotala
yango; mwasi moko ya bomoi ya mbindo, oyo abálá mbala
mitano to motoba, mwasi ya ndumba, oyo azali kosala maseki ya
mbindo, alati sexy, pe azali kosala bisalela. Pe bolingaka yango
koleka ndako na Nzambe, etalisi lolenge ya molimo nini ezali
kati na bino.

321 Biso nde topesaka nzela. Biso, bato, soki bato ya ekólo oyo
bakomeli bokulaka na bisomikanda, ete mikandamilió mokámá
ekómeli bokulaka wana mbala moko: “Bópekisa ba-emission ya
makambo ya mbindo wana,” ekosengela na bango kosala yango.
Biso tozali bai-mboka. Kasi biso, bai-mboka, tolingaka bosoto,
na bongo, yango nde tozali kozua.

322 Bótala ba-emission ya radio. Oh! la la! Libanga Na Bileko
bakómisi yango loyembo ya twist. Iyo.Ekulusu YaKala bakómisi
yango ya swing, bakómi kobinela yango rock-and-roll. Ekulusu
Ya Kala, iyo, ya solo, na ba-radio pe ba-televizió na biso.
Makambo nyonso…Bazui, kala mingi te awa, ba-cerceau, bana
basi yango. Makambo nyonso ekómi mpenza makambo ya nsóni,
yango nde tolingaka.

323 Nini ezali sima na yango? Masanga, wiskí, makáyá, mbongo
ya ekólo. Basalaka nini? Bazuaka mbongo ya mpako na bango,
oyo esengelaki kofuta mpako ya bokulaka, bazali kofuta na
yango ba-emission ya mbindo pe bosoto, oyo balakisaka na
television.

324 Ba-Pantekotiste bazaláká kokende kotala ba-filme ya
mbindo pe bosoto wana te, ntango bazaláká kolakisa yango na
cinema. Zabolo azui bino, atii television na ndako na bino.

325 Nzela ya mosakoli ya solo ya Nzambe ezali mpasi mingi, kasi
tókangama na Solo. Iyo, misie.

326 Bótala bitando ya publicité na biso. Batiaka basi, ná
makáyá na maboko, ba-Jezabele ya mike nyonso ya ekólo.
Nakendeki na…
327 Mokolo mosusu, namonaki likambo ya kokamwa. Mwasi
moko ayaki na eteyelo kuna, kozua bana na ye, ntango nakendeki
kozua baoyo ya ngai, alataki kupé te; pe, malili ezalaki makasi
mpenza. Basi mosusu nyonso bazalaki na makáyá. Bobele
ntango bakómaki wana pe batelemaki, bazalaki na likáyá te,
bazalaki kopelisa yango noki, pe: “Pfff! Omoni ndenge nazali
komisepelisa?” Bazalaki na lobokomoko libanda na ekuke, boye,
ná likáyá na loboko. Pe soki omeki koloba likambomoko mpo na
yango, oh, bakotómboka. Na ntembe te.
328 Soki olobeli ricky to elvis likambo moko, to moko na bango
kuna, bakobeta yo masasi. Pe bokulaka akokotela bango, mpo
bazali bobele bana mike. “Oh, ezali mabe te. Bango, basosolaki
te. Bazali bana mike. Kolanda yango te.”

Sikawa, bomoni oyo mosakoli ya solo elingi koloba, nzela
na ye?
329 Bótala balóti ndótowana ya bomoi nambindo namangomba,
ná bibongiseli na bango, bakoki kobeta yo masasi na mokongo.
Eloko se moko oyo epekisaka bango kosala yango, ezali mawa na
Nzambe, kino Nsango éteyama. Zabolo akoki koboma yo, soki
akokaki kosala yango. Ya solo. Kasi Nsango esengeli koteyama.
“Ngai, Yawe, Nakozongisa.” Ezali solo. “Nazali na makoki ya
kotelemisa yango longwa namabanga oyo.” Ezali solo.Malamu.
330 Ba-filme na biso, bitando na biso ya publicité, basumuki
na biso oyo balingaka bisengo, oyo bamibengaka Baklisto. Bato
oyo bamibengaka Baklisto; balingá bisengo, baluki na bomengo.
Basi oyo balataka bilamba ya bomoi ya mbindo; mibali oyo
batalaka bango, babételaka bango piololo, baoyo bamibengaka
Baklisto, babimaka. Ee, bazangi ata—bazangi ata…
331 Ezali likambo ya motuya na Floride, na Californie, esika
bakómi na ba ndako minene ya molili sikawa. Mibali nyonso
bayanganaka pe babwakaka mafungóla na bango esika moko,
pe basi bakendeke kuna kobimisa fungóla moko kati na yango.
Pe, ata ezali fungóla ya nani, akomema ye na ndako lokola
“mwasi” na ye. Bakofanda póso mobimba, na sima bakozonga,
bakobwaka lisusu fungola, mafungóla na kati. Bomoni? Ezali
ba-ndako ya molili. Bana ya makango pe nyonso wana, ngulu
azali kolia ngulu, mbwa azali kolia mbwa. Likambo yango nini?
Ezali mpo batiki Liloba.
332 Eloko babengi bopolo, basi yango bayebi yango te. Babimaka
awa namwa ba-robe ekangá nzoto, ná biloko ya bongo, pemibali
balulaka bango, pe bakanisaka ete balati malamu. Ntango
mosusu osali na yo eloko moko ya mabe te, ndeko mwasi,
tika náyebisa yo likambo moko, ozali esalelo ya zabolo. Pe
na Esambiselo, YANGO ELOBI NKOLO, okosámba mpo osali

ekobo, pemolimo na yo ekobunga. Boyebi yangomalamu. Boyebi
yango sikawa, ata bongo. Ya solo.
333 Makambo na biso nyonso ebebi pe epoli. Ezali bato na biso,
yango nde balingaka. Lokola mobali malamu na ndako, ee, soki
moto azali mobali malamu na ndako, bino baoyo bopámelaka
bokulaka na bino…Yango nde etindaka bana na biso ya mibali
kuna pe ekómisaka bango bato bazángá ntina, ya solo, mpo na
libebi na biso moko. Soki tolingi Nkolo mpo na kosalela Nkolo,
pe toponi lolenge malamu ya bokulaka pe nyonso wana, ekozala
esika ya malamu mingi. Ezali solo. Tokozala na bitumba te. Te.
Nzambe azali ebombelo pe makasi na biso. Kotinda bana na biso
ya mibali kuna mpo baboma bango, koboma-boma bango, pe
nyonso wana, ezali mpo misala na biso moko nde ekokisi yango.
Nzambe alobaki bongo, na Biblia, pe Abongwanaka te. Azalaka
motindomoko. Ezali mposa ya bino bangomoko.
334 Ezali lokola moto malamu na ndako, boni soki azali mobali
malamu? Alingaka kosala makambo ya malamu. Alingaka
kobika mpo na Nzambe. Kasi azali na libota oyo elingi bisengo
pe makambo ya nsóni. Mobali yango akosala nini, ntango oyo
mwasi na ye alingi kolata ba-kupé, kolata bilamba sexy, kobima
pe kosala lokola Jezabele, bana na ye ya basi, pe bana na ye
nyonso, bango nyonso? Papa na ye…Mwana na ye ya mobali,
oyo abokolaki, alingaki ye, abémbelisaki ye, apwepwaki ye,
alalisaki ye na mbeto, pe abondelaki mpo na ye, atelemi pe alobi:
“Vieux na ngai abeli libómá. Akanisaka eloko mosusu te, bobele
Biblia.”Moto yango akosala nini na libota na ye?
335 Ezali ndenge moko bokulaka na biso, mpo na bato na ye
awa. Bópámelaka bokulaka te. Bópámelaka nde mangomba oyo
ezóngá sima, mpo bango nde bakotisaki makambo ya ndenge
wana na politiki na bango. Bango nde balingaka yango. Yango
wana baponaka yango, pe yango wana ekómeli bango. Pe yango
wana etúmbu ya Nzambe ezali likolo na bango. Pe bakobúka oyo
balóni. Bazali kolóna sikawa, pe bakobúka sima. Bótalamalamu.
Oh! Tobetami na bokono ya libómá. Oh, iyo.
336 Tozali komeka kosomba makoki ya kokota na Russie. Tozali
komeka kosomba makoki ya kolembisa communisme. Tozali
komeka. Ee, makabo ya Nzambe basombaka yango na mbongo
te. Mokolo moko, mobali moko, Simon, amekaki kosala bongo,
pe Petelo alobaki: “Okokufa elongo na mbongo na yo.” Tozali
kosala lokola Simon, moto na solóka, komeka kosomba likabo
ya Nzambe.
337 Bózonga na Liloba. Bózongela Nzambe. Bózongela Klisto.
Na sima, bómitungisa mpo na communisme te. Tokopona moto
oyo asengeli. Tokozala namotomosusu lokola AbrahamLincoln,
George Washington, oyo bazalaki mibali mpenza. Bópámela
bokulaka yango te. Tómipámela biso moko. Yango nde Amosa
alobaki. Pe yango nde mosakoli nyonso ya solo ya Nzambe

akoloba, soki ayebi Liloba na Nzambe. Soki azali mosakoli ya
solo, a—ayebi Liloba, mpo Eyelaka ye.
338 Yisalaele, na boyokani ná—ná monguna bamisalelaki.
Basengelaki liboso kobima libanda na Liloba na Nzambe, liboso
bákoka kosala boyokani námonguna na bango.
339 Pe, liboso tókoka kosala boyokani na banguna na biso pe
bamosusu, tosengeli kobima libanda na Liloba na Nzambe.
Ah iyo. Ezali ndenge moko sikawa, kotika Roma kokonza.
Ee, tosalaka bongo, ntango nyonso. Asili kokonza bokulaka.
Azali kokonza bisika. Asili kokonza bato. Sikawa azali kokonza
mangomba.
340 Tozali kosala nini? Tofandi kimia, kondima makambo na
bango. “Oh, ezali na bokesene te soki ezali boye to boye.
Nyonso wana ezali Nzambe, ata bongo.” Bino babólá, baton
a mawa, babengamaka basakoli bazónga sima. Likambo nini
ekómeli bino? Bayebi Liloba te na oyo etali Nzambe pemakambo
oyo. Bayekolaka Liloba te. Bazali koyeba te. Balobaka ete
communisme nde ekokonzamokili. Te, ezali bongo te.
341 Romanisme nde ekokonza mokili, pe ezali kosala yango na
nkombo ya Ki-boklisto. Biblia, Yesu alobaki te ete: “Ekozala
mpenza pembeni, kino ekopéngwisa Baponami mpenza, soko
nde ekokoka.”?
342 Eloko tosengeli na yango lelo. Botika násilisa, na koloba
boye. Sikawa nalingi kosilisa. Eloko tosengeli na yango lelo
ezali mosakoli mosusu ya solo. Amen. Tosengeli na moto oyo
Liloba na Nzambe ekoya epai na ye. Iyo, ndeko. Bakoboya
ye, pe bakolinga ye te, pe bakobengana ye, kasi, na solo,
akofungola nzela. Ye, ye…Iyo, oh iyo. Na ntembe te, akobwaka
Mimboto na lolenge ete Baponami bakomona Yango. Iyo. Ya
solo. Tosengeli na mosakoli. Tosengeli na moto oyo ndimbola
ya solo ya Liloba ekoya na ye, oyo, Nzambe akoloba na nzela
na ye, pe akotatola Liloba, mpo na kokokisa Yango. Yango nde
tosengeli na yango. Pe, ndeko, mosakoli moko alakami mpo
na biso, kokokana na Malaki 4, “Mpo na kozongisa.” Nini?
“Kondima ya bato, na Biblia.” Mosakoli moko alakami mpo
na biso. Ye akosala yango.
343 Amosa ayebaki. Iyo, misie. Amosa ayebaki ete Yisalaele,
balingi yamabe na yango bakoboma yango noki.
344 Pe balingi ya mabe na bango ya lelo, bakoboma bango
noki, bobele bindimeli ná biloko mosusu ya bibongiseli oyo
bamikotisi kati na yango. Bino ba-Pantekotiste, yango nde
eloko ekoboma bino, bindimeli pe ebongiseli na bino. Bozali
komikanga singa bino moko, kuna, ndenge bozali kozua elembo
na nyama, kozanga koyeba yango, été bozali kokosama. Ya solo.
Ezali kondimisa namakasi. Bozali komeka kosala nini? “To ozali
kati na lisanga oyo, to ozali kati na yango te.” Bomoni? Bózela
naino, bózela naino mwa moke. Lisusu, bolobaka: “Na ntango

wana nde nakobima na yango.” Te, okobima te. Osili kokota
na kati. Osili kotiama elembo. Osili kokangama, ná elembo
likolo na yo.
345 Ata ndenge nini, Esau alelaki mingi, ntango oyo ayebaki
yango malamu. Kasi alelaki mingi, azalaki koluka esika ya
kobongola motema, kasi amonaki yango te. Na bongo, okotikala
se kuna. Sikawa nde ntango ya kokima.
346 Amosa ayebaki ete balingi ya mabe na bango balingaki
koboma yango, mpo bango, lingomba, basilaki kotika Ye,
Nzambe ná Liloba na Ye, nzela ya Bomoi. Batangwaki mosika
na nzela ya Bomoi ya Nzambe, pe basalaki ya bango moko. Oh,
Liloba ezalaki libanga ya libakumpo na bango.
347 Pe Ezali ndenge moko lelo. Liloba na Nzambe ezali libanga
ya libaku mpo na Baklisto ya maloba. Yebisa ye likambo ya
libatisi na mai na Nkombo na Yesu Klisto. Yebisa ye likambo ya
Nzambe ya bule. Yango ekosala…

Pe, ee, balobaka: “Ee, tozali naMolimoMosantu.”
348 Na bongo, mpo na nini bozali kokoba kokata suki? Mpo
na nini bozali kokoba kobatisa na nkombo ya “Tata, Mwana,
Molimo Mosantu”? Mpo na nini bozali kokoba kondima
makambo mosusu oyo bondimaka, pe kosala ndenge bosalaka?
Yango nde etalisaka yango. Mbuma na bino etalisaka yango.
Yesu alobaki: “Na mbuma na bango nde bokoyeba bango.” Iyo.
Bomoni? Yango mpenza etalisaka yango, ete bolobaka makambo
oyo boyebi te. Iyo, misie. Iyo.
349 Soki Amosa azalaki awa, alingaki kogángela mimesano na
bango. Boyebi yango?
350 Sikawa, nakotánga molongo moko liboso násilisa, molongo
ya 8 na mokapo ya 3. Tótánga.

Nkosi esili konguluma, nani akobanga te? Yawe…
asili koloba, nani akosakola te?

351 Bóyoka. Mpo na kosilisa sikawa, nalingi koloba boye.
Bólimbisa ngai ndenge naúmisi bino, ndambo ya ngonga
eleki. Kasi, bótala. Nalingi koloba boye. Nazali moí-bokila.
Nakendeke bokila. Nasepelaka ndenge Nzambe apésá ngai eloko
ya ndenge wana.
352 Mokolo mosusu, ntango bondóki epasukaki, nazongaki kuna
noki, mpo náyeba soki nakokaki lisusu kobeta masasi. Nalingi
te ete ébangisa ngai. Soki nazuaki likámá na motuka, na nzela,
nakotika kokumba motuka te. Soki natamboli na nse pe nabeti
libaku na tapí, napumbwe na lininísa pe nakwei na mabelé,
nakotika kotambola te. Bomoni? Te, te. Nzambe apésá ngai
mosala ya peto. Oyo wana ezalaki Satana. Ezalaki Nzambe te.
Bomoni? Ezalaki Satana.
353 Sikawa, nayebi ntina na yango na molimo. Tozali biso
misato sika-sikawa na ndako oyo, oyo toyebi likambo yango. Pe

ekoki kotelemisa bino suki ya motó, kasi nakoyebisa yango na
moto moko te. Bomoni? Bobele bato misato oyo, lokola litatoli.
Sikawa, nyonso ezali malamu. Nyonso ezali…Nzambe ayebaki
nyonsowana, pe akebisaki ngai liboso, pe nyonsowana. Pe toyebi
yango. Na ndambo, ezalaki libunga na ngai, pe nazalaki na mwa
libunga.

354 Na ntango moko, na—nakotelaki moto moko, ntango oyo
nasengelaki kokotela ye te. Nasengelaki kosukuma ye mpenza.
Bomoni? Esika ya kosala yango, nasengelaki kofuta mpo na
yango. Na bongo, na bongo biso…Ezali mpenza malamu. Ezali
nde ngai, pe esili kolimbisama sikawa. Pe tokokende liboso.
Bomoni? Iyo.

Amosa, molongo oyo ya 8: “Soki nkosi engulumi, nani
akobanga te?”

355 Nakendé bokila na bazámba ya Afrika. Nakómá esika ba-
nkósi ezalaki. Ye azali mokonzi ya ba-nyama. Nalálá na zámba
na butu, nayóká kolela ya ba-nyama, pe ba-hyène, koseka
na yango, pe konguluma, pe—pe ba—pe ba-nyama ndenge na
ndenge. Soki ba-hyène mosusu ebandi kogánga, makila na yo
ya nzoto ekoki kokangama. Ba-nkoi pe ezalaki kuna, ezalaki
kolela, pe bongo na bongo, ná makélélé, ná makáko, ba-
babouin, “makeléle pe kolela” ya banyama nkóto na nkóto. Ezali
kotambola bisika nyonso, okoyoka makambo ndenge na ndenge
ezali kosalema. Kasi soki nkosi engulumi, ata makélélé ekofanda
kimia. Ezali kimia ya bibembe. Bafandaka kimia. Nini? Mokonzi
na bango alobi. Amen.

356 “Soki nkosi engulumi, nani akobanga te? Ntango Nzambe
alobi, nani akosakola te?” Ntango Nzambe alobi, mosakoli
akogánga. Boyebi likambo nalingi koloba? [Losambo balobi:
“Amen.”—N.D.E.] Mosakoli ya solo agángi. Baninga, Asili
koloba. Na bongo, tika ete bikelamo nyonso ya Bokonzi na Ye
báyoka na bokebi makambo Ye alobi.

357 Soki nkosi ekoki koyeba ete eloko moko ezali kotambola
malamu te, soki engulumi, banyama nyonso ya bokonzi na ye
efandi kimia. Ezali koyoka. Ata mwa makélélé, yango pe ezali
kati na bokonzi ya nkosi wana. Kogánga ya ba-hyène, oyo ekoki
kokangamakila ya nzoto, akangi monoko. Nzoku oyo azali kuna,
oyo akoki kolokota nkosi, kobalola-balola ye na: “Wiii! Wiii!”
na ye. Kasi soki nkosi engulumi, akokanga monoko pe akofanda
kimia. Ata mpakasa, oyo asalaka makeléle ntango azali kopéma,
lokola abimisaka móto na zolo na ye. Soki nkosi apumbwéli
ye, ekosala ye ata mpasi te. Ata rhinocéros, ná bibundeli na ye
ya kilo nkóto nsambo, akoki kotobola ye, ná monoko na ye ya
monene. Soki nkosi engulumi, akotelema mbala moko. Likambo
nini? Mokonzi na ye alobi. Bomoni? Alingi koyoka likambo oyo
ekolobama.

358 Pe soki Nzambe alobi, mosakoli akogánga. Na bongo, tika
ete Bokonzi na Ye éyoka ye na bokebi. Nzambe asili koloba.
Bikelamo nyonso yaBokonzi naYe éyoka likamboAzali koloba.

Tóbondela.
359 E Nkosi, ya libota na Yuda, télémá pe ngulúmá! Ozali
konguluma na ntango oyo ya suka. Miso na Yo ekómi mike.
Ozali kotala na nse. Ozali komona masumu ya ekólo pe mokili
oyo emibengi Moklisto. Ozali komona masumu ya ekólo oyo,
ntango oyo esombamaki na Makila ya motuya. Ozali komona
ndenge bibongiseli ezali konyata Liloba na Yo. Ozali komona
ndenge basakoli ya lokuta bazali kokosa. Bazali koboya Solo ya
Nzambe.
360 Ngulúmá, ENkosi na Yuda! Tika ete basakoli na Yo bágánga.
“Soki Nzambe alobi, nani akozanga kosakola?” Ezali Liloba na
Nzambe, oyo euti na Biblia, nde ezali komata kati na mosakoli.
Ndenge nini akoki kokanga monoko? Soki akangi monoko,
akopanzana biteni biteni. E Nzambe, tika ete mosakoli na Yo
ánguluma, Nkolo. Ngulúmá pe yokisa Nsango na Yo, Nzambe, pe
tika ete bikelamo nyonso ya Bokonzi na Yo bázala na bokebi.
361 Tika ete bátelema. Tika ete basi bátelema pe bámitala
malamu. Tika ete mibali bátelema pe bámitala malamu. Tika
ete motei nyonso oyo akoyoka bande oyo, átelema pe ámitala
malamu, mpo Nkosi ya libota na Yuda angulumi. Pe Liloba ya
solo, oyo eyaka na basakoli, éloba, égánga: “Bóbongola mitema
pe bózonga liboso ntango éleka.”
362 Nzambe, natiki Nsango, oyo ezali na bande oyo pe na
losambo oyo ezali komonana, na maboko na Yo na ntongo ya
lelo, mpo natii motema ete OkondimaYango. Pe bengamwana na
Nzambe nyonso yamobali pe yamwasi, oyo azali…oyo akoyoka
bande oyo mokolo moko, to akoyoka lokito ya mongongo oyo,
bázonga na kobóngolamotema liboso ntango éleka.
363 Pe nandimi, Nkolo, ete soki Otindaki Amosa awa, alingaki
kogánga ndenge moko. Mpo akokaki kogánga te…Kasi soki
azali mosakoli ya Nkolo, azali mopanzi-nsango ya Liloba.
Atindami na nzela ya Liloba, ná Liloba, pe azali Liloba. Sikawa,
Nkolo, tika ete ésalema bongo, na Nkombo na Yesu Klisto.
Amen. 

